
CONCELLO DA BAÑA

Praza do Concello, s/n
15863 A Baña (A Coruña)
Tels.: 981 886 501 / 981 886 516
Fax: 981 886 616
correo@concellodabana.gal
www.concellodabana.gal

ACTA Nº 2022/1

SESIÓN ORDINARIA DO PLENO DA CORPORACIÓN

Lugar: Salón de Plenos da Casa Consistorial – Semipresencial sen público
Data: venres  14 de xaneiro de 2022
Hora de comezo: 20:00 horas en primeira convocatoria
Hora de remate: 22:05 horas

Enlace acta dixital:https://  youtu.be/QWbxZVdHZGA  

ASISTENTES:

Alcalde:

José Andrés García Cardeso (PP)

Concelleiros:

José Manuel Landeira Liñares (PP)
Alicia Blanco Sande (PP)
María Rosa Ramos Freita (PP)
Francisco Pérez Redondo (PP)

José Antonio Pereira Gil (PSdeG-PSOE)
Mónica González Blanco (PSdG-PSOE)
Jesús Manuel Pena Varela (PSdG-PSOE)
Ana Paramos Cebey (PSdG-PSOE)

César Ramos Domínguez (CxG)
Lorena Trillo López (CxG)

AUSENTES

Non hai ausentes

Actúa como  secretario  do  Pleno  o  secretario-interventor  da  Corporación,  Ricardo
Garrido Caneda.

Constitúese o Pleno da Excelentísima Corporación en sesión ORDINARIA conforme á
convocatoria e segundo a orde do día que se remitiu aos concelleiros coa antelación
legalmente requirida.

ORDE DO DÍA

I PARTE RESOLUTORIA

1.- Aprobación, se procede, da acta da sesión anterior.

2.-  Aprobación,  se  procede,  do  réxime  de  periodicidade  das  sesións  plenarias
(mensual).

3.- Aprobación, se procede, da creación da Xunta de Goberno Local e do réxime de
periodicidade das súas sesións.

4.- Aprobación, se procede, da composición e réxime das comisións informativas.

5.- Aprobación, se procede, do nomeamento de representantes do Concello da Baña
en órganos colexiados supramunicipais.

6.- Aprobación, se procede, do réxime retributivo da Alcaldía do Concello da Baña.

7.- Aprobación, se procede, do réxime retributivo da Concellaría delegada en materia
de Cultura, Educación, Muller, Igualdade e Normalización Lingüística do Concello da
Baña.

II PARTE DE CONTROL

1.- Dación de contas dos decretos de Alcaldía.

2.- Rogos e preguntas.

I PARTE RESOLUTORIA

1.- Aprobación, se procede, da acta da sesión anterior.

Preséntase para a aprobación, no seu caso, a acta correspondente á sesión ordinaria
con data do  24.11.2021 distribuída coa convocatoria.  O alcalde cede a palabra aos
voceiros dos distintos grupos para que se pronuncien sobre a acta, e sobre se teñen
observacións ou emendas sobre ela. 

O voceiro do grupo municipal do Partido Socialista, D. José Antonio Pereira Gil,  non
ten nada que dicir.

O voceiro do grupo municipal de Compromiso por Galicia, D. César Ramos non ten
nada que dicir sobre a aprobación da acta da sesión anterior.

VOTACIÓNS E ACORDOS 

APROBACIÓN, SE PROCEDE, DA  ACTA DA SESIÓN PLENARIA ORDINARIA DE
24.11.2021

Sométese a aprobación da acta da sesión ordinaria plenaria de 24.11.2021 a votación
ordinaria, e obtense o resultado de unanimidade de todos os concelleiros e concelleiras
presentes a  favor da aprobación.

ACORDOS

PRIMEIRO. Aprobar, por unanimidade dos concelleiros e concelleiras presentes, a acta
da sesións do Pleno do Concello que tivo lugar o día 24/11/2021.

SEGUNDO. Incorporar  dita acta ao Libro de Actas do Pleno do Concello, autorizándoa
coa sinatura do secretario-interventor da Corporación e maila do alcalde, conforme ao
previsto no artigo 113.1 do Real Decreto 2568/1986, do 28 de novembro, polo que se
aproba  o  Regulamento  de  organización,  funcionamento  e  réxime  xurídico  das
Entidades Locais, en relación co artigo 110 do mesmo texto legal.

Queda pendente de aprobación a acta da sesión extraordinaria con data do 14 de decembro
de 2021 para a próxima sesión ordinaria que se realice.

2.- Aprobación, se procede, do réxime de periodicidade das sesións plenarias
(mensual)

Dáse conta do ditame da Comisión Informativa, Asuntos do Pleno con data do 11 de
xaneiro de 2022 que deseguido se transcribe:

“Asunto:  APROBACIÓN  DO  RÉXIME  DE  PERIODICIDADE  DAS  SESIÓNS
PLENARIAS.

Expte. TEDEC: 2022/G010/000001 (Pleno).
Expte. TEDEC: 2022/G012/000001 (Com. Informativa).
Expte. TEDEC: 2022/G006/000001 (Proposta).

Visto  o  réxime  xurídico  previsto  nos  artigos  46.2  da  Lei  7/1985,  de  2  de  abril,
Reguladora das Bases do Réxime Local e 210.2.a) da Lei 5/1997, de 22 de xullo, da
Administración Local de Galicia.

Visto que o Concello da Baña conta cunha poboación, segundo o recollido nos datos
emitidos pola oficina do padrón de habitantes en data 5 de xaneiro de 2022, de 3.355
habitantes.

Visto que segundo os artigos anteriormente referidos e tendo en conta o número de
habitantes,  a  periodicidade  establecida  é  de,  como  mínimo,  unha  sesión  plenaria
ordinaria cada tres meses.

Visto que é vontade do equipo de Goberno establecer unha periodicidade dunha sesión
ordinaria  cada mes,  para  a  xestión  eficaz  dos  asuntos  municipais  de competencia
plenaria e que, ó mesmo tempo se trae outra proposta idéntica no seu contido pero que
establece unha periodicidade bimensual das sesións ordinarias do Pleno.

Visto que é vontade do equipo de goberno que as sesións plenarias ordinarias teñen
lugar no salón de plenos municipal os últimos mércores de cada mes a partires das
20:00h. No caso de ser festivo trasladaríase ó mércores seguinte.

Visto que é costume no Concello da Baña que o Alcalde, previa consulta ós portavoces
dos  grupos  políticos,  poida  acordar,  con  carácter  extraordinario  e  por  razóns  de
oportunidade e economía administrativa, desprazar a data de celebración cinco días
antes ou despois da data preestablecida.

Vistas as intervencións dos membros da Comisión de Asuntos do Pleno, as cales se
recollen a continuación:

 O señor Alcalde,  don José Andrés García Cardeso,  expón a proposta e deixa á
consideración  de  tódolos  integrantes  da  comisión  establecer  unha  periodicidade
mensual ou bimensual das sesións ordinarias do Pleno.

 Os representantes do grupo socialista, don José Antonio Pereira Gil e dona Mónica
González Blanco anuncian a reserva do sentido do seu voto ata a celebración do
Pleno e engaden que foron os grupos que agora detentan o goberno municipal os
que tras as eleccións do 2019 estableceron unha periodicidade mensual e que non
ten demasiado sentido que traian ó ditame desta Comisión este asunto.

 O señor  Alcalde,  don José Andrés García Cardeso,  explica  que precisamente  a
vontade do actual equipo de goberno é buscar o máximo consenso  posible.

En virtude do disposto nos artigos 123 e ss. do Real Decreto 2568/1986, de 28 de
novembro,  mediante  o  que  se  aproba  o  Regulamento  de  organización  e,
funcionamento  e  réxime  xurídico  das  Entidades  Locais,  esta  comisión  informativa

ditamina  o  seguinte,  cos  3  votos  a  favor  dos  concelleiros  do  Partido  Popular  e
Compromiso por Galicia e a abstención dos 2 concelleiros do Partido Socialista Obreiro
Español:

Primeiro:  Aprobar  o  réxime  de  periodicidade  das  sesións  plenarias  ordinarias  do
Concello da Baña, cunha sesión ordinaria cada mes tendo lugar no salón de plenos
municipal os últimos mércores de cada mes a partires das 20:00h. No caso de ser
festivo trasladaríase ó mércores seguinte. Previa consulta ós portavoces dos grupos
políticos,  o  Alcalde  poderá  acordar,  con  carácter  extraordinario  e  por  razóns  de
oportunidade e economía administrativa, desprazar a data de celebración cinco días
antes ou despois da data preestablecida.

Segundo. Se lle de traslado do presente acordo ós servizos municipais responsables
da súa tramitación así como a aqueles terceiros interesados que obren no expediente.”

O voceiro  do  Grupo  Municipal  do  Partido  Socialista,  Sr.  José  Antonio  Pereira  Gil:
Queremos manifestar que no Pleno organizativo do 15 de xullo de 2019, o noso grupo
propoñía  que os Plenos  fosen bimensuais  xa  que nun Concello  como o noso con
menos de 3.500 habitantes non sempre hai contido para realizar un Pleno con carácter
mensual,  e  de  ser  necesario  por  circunstancias,  cabe sempre a  figura  dos Plenos
extraordinarios. Tanto o Sr. Cardeso como o seu colega insistiron, naquela data, en
que deberían de ser de carácter mensual, vostede, Sr. Cardeso, argumentaba que era
necesario para ter un maior control, durante o seu mandato os plenos sempre foron
bimensuais e o seu socio, Sr. Ramos dicía o mesmo, que tiñan que ser mensuais. Pero
o outro día viñeron á Comisión Informativa con dúas propostas unha mensual e outra
bimensual  onde aclaraban cal delas ían a propoñer. Vostede sabe que no Concello da
Baña, facer un Pleno mensual non ten moito sentido, posto que na metade dos plenos
non hai asuntos de relevancia para someter a votación, a preparación do Pleno, da
Convocatoria,  así  como  a  redacción  da  acta,  tal  e  como  se  dixo  na  Comisión
Informativa, supón ocupar a un funcionario con esta labor durante unha semana e a
maiores supón un gasto innecesario de 800 euros mensuais por cada sesión, 4.800
euros  ao  ano.  Pero  aínda  admitindo  todo  iso,  na  Comisión  Informativa,  non  son
capaces de rectificar e veñen aquí cunha periodicidade mensual.  Polo tanto o noso
grupo  vaise  abster,  impoñan  vostedes  o  criterio  que  queiran  ou  o  que  consideren
oportuno.

O Sr. alcalde: É curioso que a memoria sexa algo bastante fráxil, porque cal foi a vosa
primeira proposta?.

O voceiro do Grupo Municipal do Partido Socialista, Sr. José Antonio Pereira: A nosa
primeira proposta foi que se realizasen os plenos de maneira trimestral, e despois no
Pleno propuxemos bimensual. A memoria está clarísima.

O  Sr.  alcalde:  Estando  nos  na  oposición  e  estando  o  outro  grupo  no  equipo  de
Goberno propuxemos  que  fosen  mensuais,  con  coherencia,  pero  se  o  voso  grupo
quere propoñer a bimensual cando nos propoñemos mensual e viceversa: propoñede o
que queiran, a nosa proposta é que os plenos se realicen de maneira mensual, e a
partir de aí digan o que consideren, nos propoñemos esta opción de maneira coherente
porque así o propuxemos e así seguimos. Pero non deben de omitir a memoria, porque
a  vosa  primeira  proposta  foi  trimestral,  despois,  por  circunstancias,  pasaron  a
bimensual, e despois, por maioría en votación plenaria, acordouse realizar os plenos
de maneira mensual.

O concelleiro do Grupo Municipal  do Partido Popular,  Sr.  José Manuel Landeira:  O
Partido Socialista no ano 2015 tamén propuxo que os Plenos se realizaran de maneira
mensual .

O Sr. alcalde: A nosa proposta é que se realicen de maneira mensual e o voso grupo
debería de aclarase con que periodicidade quere que se realicen os plenos, trimestral,
bimensual ou mensual, deberiades de ter coherencia.

O voceiro do grupo municipal de Compromiso por Galicia, Sr. César Ramos: quero dicir
que na anterior lexislatura a proposta do partido socialista era realizar os plenos de
maneira trimestral,  e  tanto o noso grupo como o PSOE no ano 2015,  é certo que
solicitamos  que  se  realizasen  os  Plenos  de  maneira  mensual,  penso  que  agora  a
proposta do grupo de goberno é a mensual, e se estamos todos de acordo deberiamos
de proceder á votación.

Sometido o asunto a votación acádese o seguinte resultado:

Votos a favor: 7: 5 votos a favor correspondentes ao Grupo Municipal Popular e 2 votos
do Grupo Municipal de Compromiso por Galicia.

Abstencións: 4 votos correspondentes ao Grupo Municipal do Partido Socialista.

Votos en contra: 0.

Co resultado da votación queda aprobado, por maioría, que o réxime de periodicidade
das  sesións  plenarias  ordinarias  do  Concello  da  Baña  se  realicen  cunha  sesión
ordinaria cada mes tendo lugar no salón de plenos municipal os últimos mércores de
cada mes a  partires  das  20:00h.  No  caso de ser  festivo  trasladaríase ó  mércores
seguinte. Previa consulta ós portavoces dos grupos políticos, o Alcalde poderá acordar,
con carácter extraordinario e por razóns de oportunidade e economía administrativa,
desprazar a data de celebración cinco días antes ou despois da data preestablecida.
  
3.- Aprobación, se procede, da creación da Xunta de Goberno Local e do réxime
de periodicidade das súas sesións.

Dáse conta do ditame da Comisión Informativa Asuntos do Pleno con data do 11 de
xaneiro de 2022  que deseguido se transcribe: 

“Asunto:  APROBACIÓN DA CREACIÓN DA XUNTA DE GOBERNO LOCAL,  DO
RÉXIME  DE  PERIODICIDADE  DAS  SESIÓNS  E  DELEGACIÓN  DE
COMPETENCIAS.

Expte. TEDEC: 2022/G010/000001 (Pleno).
Expte. TEDEC: 2022/G012/000001 (Com. Informativa).
Expte. TEDEC: 2022/G006/000003 (Proposta).

Visto  que  segundo  se  establece  nos  artigos  20.1.b)  da  Lei  7/1985,  de  2  de  abril,
Reguladora  das  Bases  do  Réxime  Local  e  59  da  Lei  5/1997,  de  22  de  xullo,  da
Administración Local de Galicia, a creación da Xunta de Goberno Local é competencia
plenaria nos concellos de menos de 5.000 habitantes.

Visto que o Concello da Baña conta cunha poboación, segundo o recollido nos datos
emitidos pola oficina do padrón de habitantes en data 5 de xaneiro de 2022, de 3.355
habitantes.

Visto  que  segundo  o  artigo  23  da  Lei  7/1985  a  Xunta  de  Goberno  Local  estará
integrada polo Alcalde e un número de Concelleiros non superior ó terzo do número
legal dos mesmos, nomeados e separados libremente por aquel, dando conta ó Pleno.

Visto  que  é  vontade  do  equipo  de  Goberno  a  creación  da  Xunta  de  Goberno  e
establecer unha periodicidade dunha sesión ordinaria cada mes, para a xestión eficaz
dos asuntos municipais de competencia plenaria.

Visto que é vontade do equipo de goberno que as sesións ordinarias da Xunta de
Goberno Local teñan lugar na Casa Consistorial os segundos xoves de cada mes no
horario  que  se  estableza  na  convocatoria.  Poderase  desprazar  a  data  e  hora  da
celebración da sesión preestablecida de forma excepcional.

Visto que lle corresponde á Xunta de Goberno Local, en virtude do referido artigo 23 da
Lei 7/1985 a asistencia ó Alcalde no exercicio das súas atribucións, e aqueloutras que
o Alcalde ou outro órgano municipal lle delegue ou lle atribúan as leis.

Visto o artigo 22 da Lei 7/1985, de 2 de abril, Reguladora das Bases do Réxime Local,
no  que  no  seu  apartado  cuarto  se  establecen  as  limitacións  ás  delegacións  de
competencias en favor doutros órganos municipais.

Visto que é vontade do equipo de goberno non delegar no Xunta de Goberno Local
ningunha competencia plenarias:

Vistas as intervencións dos membros da Comisión de Asuntos do Pleno, as cales se
recollen a continuación:

 O señor Alcalde, don José Andrés García Cardeso, expón a proposta.
 O representante do grupo socialista, don José Antonio Pereira Gil, anuncia a reserva

do seu voto ata a sesión plenaria.

En virtude do disposto nos artigos 123 e ss. do Real Decreto 2568/1986, de 28 de
novembro,  mediante  o  que  se  aproba  o  Regulamento  de  organización  e,
funcionamento  e  réxime  xurídico  das  Entidades  Locais,  esta  comisión  informativa
ditamina  o  seguinte,  cos  3  votos  a  favor  dos  concelleiros  do  Partido  Popular  e

Compromiso por Galicia e a abstención dos 2 concelleiros do Partido Socialista Obreiro
Español:

Primeiro:  Aprobar a creación da Xunta de Goberno Local do Concello da Baña, así
como o  réxime  de  periodicidade  das  sesións  ordinarias,  que  terán  lugar  na  Casa
Consistorial os segundos xoves de cada mes a partires das 13:30h ou no horario que
se estableza na convocatoria.  Poderase desprazar a data e hora de celebración da
sesión preestablecida de forma excepcional.

Segundo. Se lle de traslado do presente acordo ós servizos municipais responsables
da súa tramitación así como a aqueles terceiros interesados que obren no expediente.”

O Sr.  alcalde:  Este  grupo  que  forma o  Goberno  Local  considera  que  a  Xunta  de
Goberno Local é necesaria para que non soamente sexa o alcalde o que se entere das
situacións  senón  que  todo  o  mundo  teña  o  percorrido  do  que  está  pasando  no
Concello. É un órgano que, en moitas ocasións, fai de filtro dalgúns asuntos. É certo
que nun Concello pequeno, como o noso, non é necesario pero nos consideramos que
se debería facer unha Xunta de Goberno Local de maneira mensual.

O  voceiro  do  Grupo  Municipal  do  Partido  Socialista  Sr.  José  Antonio  Pereira:
Coherencia como dicía vostede. No Pleno organizativo do 15 de xuño de 2019, o noso
grupo  propoñía  a  realización  dos  Plenos  con  carácter  bimensual  e  establecer  as
Xuntas de Goberno Local, estas sen apenas gasto para o Concello por estar integradas
por dous concelleiros e o alcalde. Estas xuntas exercerían as atribucións que delegara
o alcalde  ao Pleno  e  aquelas  que  expresamente  lle  asignen  as  leis.  Vostede,  Sr.
Cardeso,  opúxose a constituír  ditas comisións,  cando no seu mandato xa existían.,
vostede dixo que ao haber un Pleno mensual xa non eran necesarias as Xuntas de
Goberno. O tenente de alcalde,  o  Sr.  Ramos tamén dixo que non facían faltas as
Xuntas de Goberno xa que as competencias podían ser asumidas polo alcalde e polo
propio  Pleno e con máis  razón tendo os plenos mensualmente,  como vai  a seguir
sendo agora tamén.  O Sr. Ramos opinaba que o non facer as Xuntas de Goberno era
un aforro para as arcas municipais, pero claro, “donde dije digo, digo Diego”, de novo o
tanden PP – Compromiso por Galicia está á deriva. Quen pilota aí?, coherencia, dicía o
Sr. Cardeso. Non eran vostedes os que viñan a renovar a política, agora si que poñen
as Xuntas de Goberno, isto é un despropósito, o que fai dous anos non valía, agora
vale,  isto  demostra  que o único  que lles  importaba a  vostedes hai  dous anos era
entorpecer o noso traballo, impedir que o Concello funcionara, o de sempre o non por

non, non teñen palabra, non son coherentes. Por todo isto o noso grupo vaise abster ,
e  vostedes impoñan o  seu criterio  e  poñan  as  Xuntas  de Goberno Local  e o  que
queiran. 

O Sr. alcalde: Volvo a repetir a palabra coherencia, se no voso goberno non fuches
capaces de consensuar, chegar a un acordo con ninguén, incluso o teu compañeiro
Pena non sabía que A Baña Madrugadores tiña un prezo e dicíame a min que non era
certo ata que despois saíu nos decretos da Alcaldía. Tiña que darlle os papeis para que
soubese o que se estaba a facer dende a Alcaldía. O que quero dicir eu é que todo o
mundo ten o dereito a saber o que pasa, porque non é normal que un compañeiro voso
non saiba o que custa A Baña Madrugadores, e por riba negando a evidencia, ata que
despois apareceu no Decreto da Alcaldía e eu mesmo lle dixen ao Sr. Pena : aí tes!,
isto  é  o  que  hai!.  Quero  dicir  con  isto  é  que  as  Xuntas  de  Goberno  Local  son
necesarias para saber  o que é o exercicio  diario  do Goberno Local,  porque senón
soamente se entera o alcalde e non os concelleiros.

O voceiro do grupo municipal do Partido Socialista, Sr. José Antonio Pereira: E hai
dous anos non era así?

O alcalde:  Dígoche que neses dous anos non fuches capaz de consensuar  nin de
chegar a acordos, eras catro contra sete, e seguides sendo aínda, polo tanto, que era o
que che faltaba?.

O voceiro do grupo municipal do Partido Socialista, Sr. José Antonio Pereira: Vostede o
dixo, éramos catro contra sete.

O Sr. alcalde: Si, e seguides, en dous anos e medio seguiches sen cambiar. Entendede
que para chegar a acordos é necesario dialogar, e aínda ás veces dialogando non se
chega a acordos, polo tanto, esa é a realidade palpable, polo que nos propoñemos que
unha  vez  ao  mes  se  realice  unha  Xunta  de  Goberno  Local  para  que  entre  todos
saibamos que é o que pasa dentro do Concello, posto que algún de vos antes non
sabiades o que pasaba.

O voceiro do grupo municipal do Partido Socialista, Sr. José Antonio Pereira: O que hai
dous anos non valía agora vale!. Coherencia.

O Sr. alcalde: Pero porque non as puxeron vostedes?.

O voceiro do grupo municipal do Partido Socialista, Sr. José Antonio Pereira: Porque
non as aprobaron vostedes.

O Sr. alcalde: Claro, a culpa foi nosa! Nos temos a culpa de todo. Cando gobernades
vos temos nos a culpa, e cando gobernamos nos tamén é nosa a culpa.

O voceiro do Grupo Municipal do Partido Socialista. Sr. José Antonio Pereira Gil: Pero
vostedes miren os vídeos dos plenos,  onde dicían vostedes que ao ser  os  plenos
mensuais non era necesario facer as Xuntas de Goberno. E o Sr. Ramos dicía que era
un aforro para o Concello, as competencias que se deleguen no mesmo Pleno ou no
alcalde, pero agora non.

O Sr. alcalde: Ten que entender que se antes non chegaba a acordos agora me parece
a min que tampouco quere chegar.

O voceiro do grupo municipal do Partido Socialista, Sr. José Antonio Pereira: Vostede o
que quere é impoñer.

O Sr. alcalde: Impoñer era o que faciades vos que non sabiades o que pasaba entre
vos. 

O concelleiro do Grupo Municipal do Partido Popular, Sr. José Manuel Landeira: Eu
penso que na democracia o que funciona é o que diga a  maioría  non o que diga a
minoría.

O Sr. alcalde: Si, catro contra sete, queredes impoñer, non!.

O concelleiro do Grupo Municipal Socialista, Sr. Jesús Manuel Pena: Sr. alcalde, ten
vostede probas do que vostede me está acusando a min?.

O Sr. alcalde: Si, e dígoche onde foi, foi na Casa de Cultura, había testemuñas, o que
pasa é que tamén tes a memoria fráxil, hai que facer recordatorios.

O concelleiro do Grupo Municipal Socialista, Sr. Jesús Manuel Pena: quero que me
demostre iso por escrito.

O Sr. alcalde: Pódolle dicir ata o día que foi.

O concelleiro do Grupo Municipal Socialista, Sr. Jesús Manuel Pena: Vostede está moi
acostumado a dicir moitas cousas pero non fala nada.

O Sr.  alcalde:  Foi  na  Casa  de  Cultura  onde  dixo  que  A Baña  Madrugadores  non
custaba ese diñeiro, pero despois saíu no Decreto da Alcaldía. Rebobina os Plenos
que están gravados e verá como sae este tema, o que pasa é que non vos  lembrades
do que dicides.

O concelleiro do Grupo Municipal Socialista, Sr. Jesús Manuel Pena: Claro, e lémbrase
vostede.

A concelleira do Grupo Municipal Socialista, Sra. Mónica González: Si se aproban as
Xuntas de Goberno Local, entendo eu, que tamén haberá un membro do PSOE na súa
formación, porque se vostede di que é necesario que todos nos enteremos do que
pasa no Concello penso que un membro do noso grupo tamén terá que formar parte da
Xunta de Goberno, para que así  o noso grupo estea ato tanto do que acontece no
Goberno Local.

O alcalde: Vostedes vanse enterar de quen son os membros. Ten moita ironía.

A concelleira do Grupo Municipal Socialista, Sra. Mónica González: Eu solo pregunto
se vostede ten esa idea, de que algún membro do PSOE forme parte desa Xunta de
Goberno. E non o pregunto con ironía, están vostedes alterados, estame tratando de
irónica,   nos somos catro e vostedes sete,  pero o noso grupo representa a un bo
número de habitantes da Baña.

O Sr. alcalde: Vai vostede a saber dentro duns instantes quen son os integrantes da
Xunta de Goberno Local.

O voceiro do Grupo Municipal do Partido Socialista, Sr. José Antonio Pereira: Si que
imos ter representación porque recordo perfectamente que nesa acta de constitución o
Sr. Ramos dixo que no caso de que se fixeran as Xuntas de Goberno Local deberían
estar formadas por un representante de cada un dos membros da Corporación, polo
que entendo que o Sr. Ramos agora fará o posible para que teñamos un representante
do noso partido nas Xuntas de Goberno.

A concelleira do Grupo Municipal do Partido Popular, Sra. Alicia Blanco: E cando vos
gobernaches, conseguíchelo?.

O Sr. alcalde: Eu contéstolle dicindo que vai haber un nomeamento e van a coñecer os
compoñentes, vai a ser público.

O voceiro do Grupo Municipal de Compromiso por Galicia, Sr. César Ramos: Eu penso
que aínda temos dificultade para saber e coñecer o que é un goberno en minoría e un
goberno  en  maioría,  evidentemente,  eu  agora  formo  parte  do  grupo  de  goberno,
fixemos un pacto, e eu considero que nun goberno bipartito é necesario que se realicen
as Xuntas de Goberno Local, por iso o propuxen no propio pacto. Eu no momento que
escoitei, no Pleno de organización desta mesma lexislatura, que o PSOE accedeu ao
goberno grazas ao voto de Compromiso, tanto eu como o anterior concelleiro Sr. David

Gontán,  a  min  excluíuseme  de  todo,  agora  teño  un  pacto  co  Partido  Popular  e
propuxemos crear a Xunta de Goberno Local porque creemos que é necesario nun
goberno bipartito e por iso vou a votar a favor da Xunta de Goberno Local.

O  voceiro  do  grupo  municipal  do  Partido  Socialista,  Sr.  José  Antonio  Pereira:  Sr.
Ramos, recoméndolle que  revise a acta do primeiro pleno organizativo e mire o que
dixo alí  publicamente:  que de facerse as Xuntas de Goberno Local  deberían estar
formadas  por  representación  de  todos  os  grupos  políticos.  Debería  de  actuar  en
consecuencia co que dixo naquel momento.

O  voceiro  do  Grupo  Municipal  de  Compromiso  por  Galicia,  Sr.  César  Ramos:  Eu
sinceramente, penso que vostede non diferenza o que é un goberno en minoría dun
goberno en maioría, vostedes accederon a Alcaldía cun goberno en minoría como un
regalo  e  despois  sacáronnos  de  todo  aos  dous  concelleiros  que  lle  regalaron  esa
Alcaldía, vostedes non chegaron, como goberno en minoría, a ningún acordo, agora
teño un pacto no que eu puxen as miñas condicións e penso que nun goberno bipartito
debe  formarse  a  Xunta  de  Goberno  Local  cos  membros  do  grupo  de  goberno.
Vostedes estando en minoría nunca ofreceron nada,  non eran conscientes  do que
había, seguiron adiante sempre coa prepotencia que os caracteriza. Isto é un pacto e
imos a votar a favor das Xuntas de Goberno Local.

Sometido o asunto a votación acádase o seguinte resultado:

Votos a favor: 7: 5 votos a favor correspondentes ao Grupo Municipal Popular e 2 votos
do Grupo Municipal de Compromiso por Galicia.

Abstencións: 4 votos correspondentes ao Grupo Municipal do Partido Socialista.

Votos en contra: 0

Co resultado da votación apróbase, por maioría, a creación da Xunta de Goberno Local
do Concello da Baña, así como o réxime de periodicidade das sesións ordinarias, que
terán lugar na Casa Consistorial os segundos xoves de cada mes a partires das 13:30h
ou no horario que se estableza na convocatoria. Poderase desprazar a data e hora de
celebración da sesión preestablecida de forma excepcional.

4.-  Aprobación,  se  procede,  da  composición  e  réxime  das  comisións
informativas.

Dáse conta do ditame da Comisión Informativa Asuntos do Pleno con data do 11 de
xaneiro de 2022 que deseguido se transcribe:

“Asunto: COMPOSICIÓN E RÉXIME DAS COMISIÓNS INFORMATIVAS.

Expte. TEDEC: 2022/G010/000001 (Pleno).
Expte. TEDEC: 2022/G012/000001 (Com. Informativa).
Expte. TEDEC: 2022/G006/000005 (Proposta).

Visto o acordo plenario relativo á creación e composición das comisións informativas
adoptado na sesión extraordinaria do Pleno desta Corporación en data 15 de xullo de
2019.

Visto  que  é  vontade  do  equipo  de  Goberno  manter  o  réxime  e  composición  da
Comisión Informativa Única de Asuntos do Pleno así como da Comisión Informativa
Especial  de Contas establecido no referido acordo plenario  de data 15 de xullo  de
2019.

Vistas as intervencións dos membros da Comisión de Asuntos do Pleno, as cales se
recollen a continuación:

 O señor Alcalde, don José Andrés García Cardeso, expón a proposta.
 O representante do grupo socialista, don José Antonio Pereira Gil, anuncia a reserva

do seu voto ata a sesión plenaria.

En virtude do disposto nos artigos 123 e ss. do Real Decreto 2568/1986, de 28 de
novembro,  mediante  o  que  se  aproba  o  Regulamento  de  organización  e,
funcionamento  e  réxime  xurídico  das  Entidades  Locais,  esta  comisión  informativa
ditamina  o  seguinte,  cos  3  votos  a  favor  dos  concelleiros  do  Partido  Popular  e
Compromiso por Galicia e a abstención dos 2 concelleiros do Partido Socialista Obreiro
Español:

Primeiro:  Aprobar o mantemento do réxime e composición da Comisión Informativa
Única de Asuntos do Pleno así  como da Comisión Informativa Especial  de Contas
establecido no referido acordo plenario de data 15 de xullo de 2019.

Segundo. Se lle de traslado do presente acordo ós servizos municipais responsables
da súa tramitación así como a aqueles terceiros interesados que obren no expediente.”

O voceiro do grupo municipal do Partido Socialista, Sr. José Antonio Pereira: O noso
grupo está de acordo neste asunto polo que imos a votar a favor.

Sometido o asunto a votación acádase o seguinte resultado: 
Votos a favor: 7: 5 votos a favor correspondentes ao Grupo Municipal Popular e 2 votos
do Grupo Municipal de Compromiso por Galicia.

Abstencións: 4 votos correspondentes ao Grupo Municipal do Partido Socialista.

Votos en contra: 0.

Co  resultado  da  votación  apróbase,  por  unanimidade,  o  mantemento  do  réxime  e
composición  da  Comisión  Informativa  Única  de  Asuntos  do  Pleno  así  como  da
Comisión Informativa Especial de Contas establecido no referido acordo plenario de
data 15 de xullo de 2019.

5.- Aprobación, se procede, do nomeamento de representantes do Concello da 
Baña en órganos colexiados supramunicipais.

Dáse conta do ditame da Comisión Informativa Asuntos do Pleno  con data do 11 de
xaneiro de 2022 que deseguido se transcribe:

“Asunto: NOMEAMENTO DE REPRESENTANTES DO CONCELLO DA BAÑA EN
ÓRGANOS COLEXIADOS SUPRAMUNICIPAIS.

Expte. TEDEC: 2022/G010/000001 (Pleno).
Expte. TEDEC: 2022/G012/000001 (Com. Informativa).
Expte. TEDEC: 2022/G006/000004 (Proposta).

C
V
D
:
 
/
h
A
L
o
A
c
8
2
Y
/
x
i
q
S
3
0
K
G
m

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



CONCELLO DA BAÑA

Praza do Concello, s/n
15863 A Baña (A Coruña)
Tels.: 981 886 501 / 981 886 516
Fax: 981 886 616
correo@concellodabana.gal
www.concellodabana.gal

Visto o acordo plenario relativo ó nomeamento de representantes da Administración do
Concello da baña en órganos colexiados supramunicipais adoptado na sesión ordinaria
do Pleno desta  Corporación  en data 5 de agosto  de 2019,  do cal  se  transcribe o
seguinte:

PRIMEIRO: Nomear representantes do Concello da Baña nos órganos supramunicipais
que se indican ós/ás concelleiros/as que se sinalan:

Órgano N.º de representantes
Mancomunidade do Tambre José Antonio Pereira Gil (1º titular).

Jesús Manuel Pena Varela (suplente do 1º
titular).
José Andrés García Cardeso (2º titular).
José Manuel Landeira Liñares (suplente do
2º titular).
César Ramos Domínguez (3º titular).
David  Gontán  Varela  (suplente  do  3º
titular).

Fundación  de  Discapacitados  Psíquicos
Barcala

José Antonio Pereira Gil (1º titular).
Mónica González Blanco (2º titular).
César Ramos Domínguez (3º titular).
David  Gontán  Varela  (suplente  do  3º
titular).

GDR José Antonio Pereira Gil (1º titular).
Jesús Manuel Pena Varela (suplente do 1º
titular).
José Andrés García Cardeso (2º titular).
José Manuel Landeira Liñares (suplente do
2º titular).

Visto  que  é  vontade  do  equipo  de  Goberno  realizar  as  seguintes  modificacións  ó
referido acordo plenario de data 5 de agosto de 2019 nos termos que a continuación se
expoñen:

Órgano N.º de representantes
Mancomunidade do Tambre José Andrés García Cardeso (1º titular).

José Manuel Landeira Liñares (suplente do
1º titular).
José Antonio Pereira Gil (2º titular).
Jesús Manuel Pena Varela (suplente do 2º
titular).
César Ramos Domínguez (3º titular).
Lorena Trillo López (suplente do 3º titular).

Fundación  de  Discapacitados  Psíquicos
Barcala

José Antonio Pereira Gil (1º titular).
César Ramos Domínguez (2º titular).
Mónica González Blanco (3º titular).

GDR José Andrés García Cardeso (1º titular).
José Manuel Landeira Liñares (suplente do
1º titular).
José Antonio Pereira Gil (2º titular).
Jesús Manuel Pena Varela (suplente do 2º
titular).

Vistas as intervencións dos membros da Comisión de Asuntos do Pleno, as cales se
recollen a continuación:

 O señor Alcalde, don José Andrés García Cardeso, expón a proposta e explica que
se trouxo á  proposta   do grupo socialista  a inclusión  dun representante do seu
partido na Fundación de Discapacitados Psíquicos Barcala.

 O  representante  do  grupo  socialista,  don  José  Antonio  Pereira  Gil,  indica  que
designan a don Mónica González Blanco como representante nese órgano.

En virtude do disposto nos artigos 123 e ss. do Real Decreto 2568/1986, de 28 de
novembro,  mediante  o  que  se  aproba  o  Regulamento  de  organización  e,
funcionamento  e  réxime  xurídico  das  Entidades  Locais,  esta  comisión  informativa
ditamina, por unanimidade, o seguinte:

Primeiro: Aprobar o nomeamento de representantes do Concello da Baña nos órganos
supramunicipais que se indican ós/ás concelleiros/as que se sinalan:

Órgano N.º de representantes
Mancomunidade do Tambre José Andrés García Cardeso (1º titular).

José Manuel Landeira Liñares (suplente do
1º titular).
José Antonio Pereira Gil (2º titular).
Jesús Manuel Pena Varela (suplente do 2º
titular).
César Ramos Domínguez (3º titular).
David  Gontán  Varela  (suplente  do  3º
titular).

Fundación  de  Discapacitados  Psíquicos
Barcala

José Antonio Pereira Gil (1º titular).
César Ramos Domínguez (2º titular).
Mónica González Blanco (3º titular).

GDR José Andrés García Cardeso (1º titular).
José Manuel Landeira Liñares (suplente do
1º titular).
José Antonio Pereira Gil (2º titular).
Jesús Manuel Pena Varela (suplente do 2º
titular).

Segundo. Se lle de traslado do presente acordo ós servizos municipais responsables
da súa tramitación así como a aqueles terceiros interesados que obren no expediente.”

O Sr. secretario intervén para explicar: O ditame da Comisión Informativa contempla a
referencia  ao  acordo  inicial  da  sesión  do  2019  onde  se  designaban  os  distintos
membros titulares e suplentes  tanto para a Mancomunidade do Tambre como para a
Fundación de Discapacitados Psíquicos de Barcala como para o GDR. A proposta que
se levou e ditaminou na Comisión contén un erro de transcrición, na Mancomunidade
do Tambre sería:

José Andrés García Cardeso (1º titular).
José Manuel Landeira Liñares (suplente do 1º titular).
José Antonio Pereira Gil (2º titular).
Jesús Manuel Pena Varela (suplente do 2º titular).
César Ramos Domínguez (3º titular).
Lorena Trillo López (suplente do 3º titular).

Na fundación de Discapacitados Psíquicos, hai un erro na designación dos membros,
quedaría do seguinte xeito:

Fundación  de  Discapacitados  Psíquicos
Barcala

José Andrés García Cardeso (1º titular).
César Ramos Domínguez (2º titular).
Mónica González Blanco (3º titular).

O Sr. alcalde: Realmente para o GDR necesitan saber quen é 1º titular e o 2º titular
para o tema das reunións.

No Colexio é competencia do equipo de goberno polo que irá a concelleira de cultura.
Dª. Lorena Trillo López.

O voceiro do grupo municipal do Partido Socialista, Sr. José Antonio Pereira: O noso
grupo non ten nada que dicir con respecto a este punto.

O voceiro do grupo municipal de Compromiso por Galicia, Sr. César Ramos: Claro que
non teñen nada que dicir, que van ter que dicir, no anterior pleno de organización a nos
deixáronnos fora de todo, tivemos que protestar e reclamar para que me deixaran a
min incluírme na Fundación de Discapacitados. Este grupo de goberno podía deixar
fora  da  Fundación  de  Discapacitados  ao  PSOE,  consideramos  que  a  Sra.  Mónica
González que é unha persoa que está sensibilizada co tema e que fixo un bo traballo
ata o de agora, sega nesta Fundación. Quero que conste en acta que o PSOE, en
minoría, nunca tivo ningunha vontade de chegar a  un acordo e á xente que fixemos
que estivese na Alcaldía deixounos fora. Por suposto votaremos a favor.

Sometido o asunto a votación  resulta aprobado, por  unanimidade, o nomeamento de
representantes do Concello da Baña nos órganos supramunicipais que se indicaron
anteriormente e ós/ás concelleiros/as que se sinalaron.

6.-  Aprobación,  se procede,  do réxime retributivo da Alcaldía do Concello  da
Baña.

Dáse conta do ditame da Comisión Informativa Asuntos do Pleno con data do 11 de
xaneiro de 2022 que deseguido se transcribe:

“Asunto:  APROBACIÓN  DO  RÉXIME  RETRIBUTIVO  DA  ALCALDÍA  DO
CONCELLO DA BAÑA.

Expte. TEDEC: 2022/G010/000001 (Pleno).
Expte. TEDEC: 2022/G012/000001 (Com. Informativa).
Expte. TEDEC: 2022/G006/000006 (Proposta).

Visto que tras moción de censura aprobada en sesión plenaria extraordinaria celebrada
o 14 de decembro de 2021 elixiuse como novo Alcalde a don José Andrés García
Cardeso e  quedou sen efectos  o acordo plenario  adoptado na sesión  ordinaria  do
Pleno  desta  Corporación  de  data  20  de  novembro  de  2021  referente  ó  réxime
retributivo da Alcaldía debido ó suposto de feito derivado da relación do novo Alcalde
coa Deputación da Coruña (persoal eventual).

Visto o artigo 75 da Lei 7/1985, de 2 de abril Reguladora das Bases do Réxime Local,
no cal se dispón que os membros das Corporacións Locais percibirán retribucións polo
exercicio dos seus cargos cando os desempeñen con dedicación exclusiva, nese caso
serán dados de alta no réxime xeral da Seguridade Social, asumindo as Corporacións
o pago das cotas empresariais que corresponda.

Visto que no suposto de tales retribucións,  a súa percepción será incompatible coa
doutras retribucións con cargo aos orzamentos das Administracións Públicas  e dos
entes, organismos ou empresas delas dependentes, así como para o desenvolvemento
doutras  actividades,  todo  iso  nos termos  da  Lei  53/1984,  do  26  de decembro,  de
incompatibilidades do persoal ao servizo das Administracións Públicas.

Visto que os membros das Corporacións locais que desempeñen os seus cargos con
dedicación  parcial  por  realizar  funcións  de presidencia,  vicepresidencia  ou ostentar
delegacións,  ou  desenvolver  responsabilidades  que  así  o  requiran,  percibirán
retribucións  polo  tempo  de  dedicación  efectiva  ás  mesmas,  nese  caso  serán
igualmente  dados  de  alta  no  réxime  xeral  da  Seguridade  Social  en  tal  concepto,
asumindo as Corporacións as cotas empresariais que corresponda.

Visto que ditas retribucións non poderán superar en ningún caso os límites que se
fixen, no seu caso, nas leis de orzamentos xerais do Estado.

Visto que os membros das Corporacións locais que sexan persoal das Administracións
públicas e dos entes, organismos e empresas delas dependentes soamente poderán
percibir retribucións pola súa dedicación parcial ás súas funcións fora da súa xornada
nos seus respectivos  centros  de traballo,  nos  termos sinalados  no artigo  5  da Lei
53/1984, do 26 de decembro, sen prexuízo do disposto no apartado sexto do presente
artigo.

Visto que este artigo admite compatibilizar, por excepción, a percepción destas coa de
emprego público,  sempre que tal  dedicación desempéñese fose da súa xornada de
traballo  na  Administración,  e  sen  superar  en  ningún  caso  os  límites  que  legais
establecidos. Esta condición de persoal, resulta con todo incompatible cando se trata
da propia corporación,  de conformidade co citado artigo 179 Lei 5/1985, do réxime
electoral xeral.

Visto que o límite fixado para prestar servizos en réxime de dedicación exclusiva por
parte dos seus concelleiros nos concellos de entre 3.001 e 10.000 habitantes é de tres
(3). Non existe límite, no que ao número de concelleiros se refire, para prestar servizos
en réxime de dedicación parcial.

Visto  que  a  disposición  adicional  26ª  da  Lei  22/2021,  de  28  de  decembro,  de
Orzamentos Xerais do Estado para o ano 2022 sinala que de conformidade co previsto
no artigo 75 bis da Lei 7/1985 e considerando o disposto no artigo 21 da referida Lei
22/2021,  o  límite  máximo  total  que  poden  percibir  os  membros  das  Corporacións
Locais por tódolos conceptos retributivos e asistencias, excluídos os trienios ós que, no
seu caso, teñan dereito aqueles funcionarios de carreira que se atopen en situación de
servizos  especiais,  será,  para  os  concellos  de  entre  1.000  e  5.000  habitantes,  de
44.673,79€.

Visto que o custe económico anual  da dedicación exclusiva e o seguinte (cómputo
anual):
 Posto: Alcaldía
 Réxime de dedicación: exclusiva
 Retribucións totais anuais: 32.900 €
 Partida: 913.110

Visto que non se superan os límites establecidos na normativa de aplicación.

Visto que o acordo que se adopte terá que publicarse integramente no Boletín Oficial
da Provincia  da Coruña e  fixarse no taboleiro  de anuncios  da Casa Consistorial  ó
tratarse  dun  acordo  plenario  referente  a  retribucións  dos  cargos  con  dedicación
exclusiva  e  parcial  e  réxime  de  dedicación  destes  últimos,  indemnizacións  e
asistencias,  así  como  os  acordos  do  Presidente  da  Corporación  determinando  os
membros  da  mesma  que  realizarán  as  súas  funcións  en  réxime  de  dedicación
exclusiva ou parcial.

Visto a regulación do réxime do dereito  ás retribucións polo  exercicio  do cargo no
ámbito local contida na Carta Europea de Autonomía Local, do 15 de outubro de 1985,
asinada en Estrasburgo, ratificada o 20 de xaneiro de 1988, na Lei 7/1985 de 2 de abril
reguladora  das  Bases  do  Réxime  Local  e  no Real  Decreto  2568/1986,  de  28  de
Novembro,  polo  que  se  aproba  o  Regulamento  de  organización,  funcionamento  e
réxime xurídico das entidades locais, segundo a cal se deduce a estreita vinculación
existente, como pon de manifesto o artigo 7 da Carta Europea de Autonomía Local
(apartados 1 e 2) entre a liberdade no exercicio do mandato, que vén esixida para
todos  os  representantes  locais,  e  a  correspondente  e  axeitada  compensación
financeira polos gastos causados con motivo do exercicio do seu mandato, así como,
de  selo  caso,  a  dos  beneficios  perdidos  ou  unha  remuneración  do  traballo
desempeñado e a cobertura social correspondente.

Visto que da lexislación vixente se extrae a obriga de garantir  o  libre  exercicio  do
mandato dos membros das Corporacións Locais, estando este ligado, ineludiblemente,
á  independencia  na  debida  compensación  financeira,  que  ha  de  ser  axeitada  aos
gastos  causados  con  motivo  do  seu  exercicio  e  remuneratoria  do  traballo
desempeñado. Deste xeito, a devandita compensación económica constitúese nunha
salvagarda e garantía do dereito fundamental a participar nos asuntos públicos que
corresponde a todo cidadán, recoñecido no art. 23 da Constitución española, pois que,
doutra forma, estaríase a favorecer o exercicio dos cargos públicos só por persoas que,
polo  seu elevado  status  económico,  non precisasen  da remuneración  dos servizos
prestados no exercicio do cargo público.

Vistas as intervencións dos membros da Comisión de Asuntos do Pleno, as cales se
recollen a continuación:

 O señor Alcalde, don José Andrés García Cardeso, expón a proposta.
 O representante do grupo socialista, don José Antonio Pereira Gil, anuncia a reserva

do seu voto ata a sesión plenaria.

En virtude do disposto nos artigos 123 e ss. do Real Decreto 2568/1986, de 28 de
novembro,
mediante o que se aproba o Regulamento de organización e, funcionamento e réxime
xurídico das
Entidades Locais, esta comisión informativa ditamina o seguinte, cos 3 votos a favor
dos concelleiros do Partido Popular e Compromiso por Galicia e a abstención dos 2
concelleiros do Partido Socialista Obreiro Español:

Primeiro:  Determinar que o cargo de alcalde realice ás súas funcións en réxime de
dedicación exclusiva.

Segundo. Establecer a favor do membro da Corporación que desenvolva o seu cargo
en réxime de dedicación exclusiva as retribucións que a continuación se relacionan:

 Posto: Alcaldía
 Réxime de dedicación: exclusiva
 Retribucións totais anuais: 32.900 €
 Partida: 913.110

As retribucións anuais brutas aboaranse en catorce pagas;  doce correspondentes ás
diferentes mensualidades do ano; e dúas correspondentes ás pagas extras de xuño e
decembro.

Procederase a darlle de alta no réxime xeral da Seguridade Social con efectos dende o
día  seguinte  á  data  de  cese  como  persoal  eventual  da  Deputación  da  Coruña,
correspondéndolle ao concello o pago das cotas empresariais que correspondan.

Terceiro. Publicar este acordo no Boletín Oficial da Provincia da Coruña.

Cuarto. Se lle de traslado do presente acordo ós servizos municipais responsables da
súa tramitación así como a aqueles terceiros interesados que obren no expediente.”

O Sr.  secretario da Corporación intervén para explicar:  Os Concellos que teñen as
dimensións como o do Concello da Baña teñen a posibilidade, segundo a lexislación de
Réxime Local, unha serie de cargos con dedicación exclusiva e cargos con dedicación
parcial, no caso da Alcaldía a proposta que se levou á Comisión e que se ditaminou a
favor prevé unha dedicación exclusiva causando efectos dende o día seis de xaneiro
de 2022. Esta dedicación exclusiva implica unha retribución, esta retribución é a que se
trae  a  consideración  do  Pleno,  despois  de  ser  ditaminada  pola  propia  Comisión.
Seguidamente o secretario dá lectura ao acordo que se trae a aprobación polo Pleno. 

O voceiro do Grupo Municipal do Partido Socialista, Sr. José Antonio Pereira: Quero
facer un pequeno repaso sobre os salarios  que se puxo o Sr. García Cardeso nas
últimas lexislaturas:  No ano 2007 onde se puxo 56.000 euros anuais  (4.000 euros
brutos mensuais), no ano 2011 onde se puxo 52.000 euros (3.749 euros mensuais), no
2015 baixou o salario pero non porque quixo senón porque mandaba a Lei naquel
momento,  e  púxose  o  máximo que  se  permitía  40.400  euros  anuais  (2.875  euros
mensuais), no ano 2019 négase vostede a aprobar o meu salario, por parte do Partido
Popular foron un sin fin de escusas con tal de votar en contra e non aprobar o salario, e
así non tiveron durante seis meses sen soldo e de ser polo PP estariamos todo o
tempo sen cobrar  un euro;  como dicía  o  seu compañeiro  de partido  “cuanto peor,
mejor”,  haber  se  nos  cansabamos  e  abandonabamos.  Soamente,  despois  de  seis
meses,  o  seu  socio  da  Moción,  aprobaba  un  soldo  de  30.000  euros  (1.668  euros
mensuais), 1.400 euros por debaixo do que tiña vostede, é incrible pero certo. Pero
agora que non está o PSOE devólvense os favores entre o PP e Compromiso por
Galicia, e 3.000 euros máis para o alcalde, e aquí non pasa nada, o que dixo o Sr.
Ramos hai dous anos non vale nada. Tamén é certo que dixo que ia sacara ao Sr.
García Cardeso da Alcaldía e dous anos despois volve a poñelo. A súa palabra non
vale nada, Sr. Ramos. Agora presentan aquí un aumento de salario por máis de 7.000
euros ao que lle hai que sumar 4.800 pola teima súa de facer plenos mensuais, máis
1.800 euros polas novas Xuntas de Goberno Local. Un gasto a maiores de máis do
20%,  13.600  euros  para  a  buchaca,  e  iso  que  dicían  vostedes  que  viñan  facer
rexeneración política, tiñan vostedes mías cara que lombo, pero vostedes non teñen
vergoña?, sabe vostede como lle chaman aos que non teñen vergoña en castelán?,
“sinverguenzas” ,  en galego “lerchos”,  non é nada novo, o seu sempre foi amor ao
traballo na Baña. Todos lembramos que ademais do seu salario, durante os anos 1999
e 2003, o seu grupo cobrou máis de 45.000 euros en dietas e quilometraxe, pregunten
vostedes en Tesourería canto cobrou o noso grupo en dietas e quilometraxe,  cero

euros. E dicían vostedes que viñan a renovar a política, onde está a coherencia que
dicía vostede antes?. O alcalde debe de ter  un salario dende o primeiro día , un salario
de acordo coas responsabilidades do seu posto que é o máximo responsable de todo o
que acontece no Concello, debe de cobrar de acordo a esa responsabilidade, é igual
de responsable un alcalde do PP que un alcalde do PSOE, pero para vostede non  é
así, os do PSOE se non cobran mellor, a ver si se aburren e marchan, iso si se vostede
pode  arramplar  56.000  euros  en  vez  de  30.000  mellor  que  mellor,  e  se  de  paso
podemos meter as dietas aínda mellor. Esa é a diferenza entre vostede e nos, faga o
que queira, xa o leva facendo 24 anos e aínda que agora non ten a maioría pero como
conta co apoio de Compromiso por Galicia para seguir facendo e desfacendo ao seu
antollo, non se fíe que xa o quitaron unha vez e se non hai caramelo igual o quitan
outra vez. Polo noso grupo non vai haber problema, imos a absternos aproben o salario
que queiran e póñase a traballar, non hai ningún problema.

O Sr. alcalde: De verdade, menos mal que non hai problema, xa vin a experiencia vosa
destes anos de atrás, do Grupo Socialista, tendes unha doutrina, que lla ensinan. Eu
pediríache que retiraras esas palabras , porque se empezamos con esas palabras mal
empezamos, porque nos dous anos e pico que o noso grupo estivo na oposición non
houbo unha mala palabra nin un insulto a ninguén.  Se queredes comezar así,  mal
comezades, porque as manobras de malvados que sodes nese sentido. Non sei se
vostede é doutorado en matemáticas, porque non son os 3.000 euros que vostede fala
da Alcaldía, porque a vostede co IPC estábaselle incrementando o soldo, verdade?. Os
datos están aí, vostede cobraba co IPC correspondente. Vostede comezou con 30.000
euros, seguiu co IPC, e agora seguiría este ano co IPC que lle correspondía. Agora
facemos a proposta dentro dos parámetros establecidos, eu non fago como vostede
que non ensina a súa nómina, eu pódolle ensinar a miña nómina a vostede e a quen
queira para que vexan que perdo con respecto a miña situación anterior. Son 32.900
euros, 2.350 euros ao mes, isto é público e notorio, se lle parece moito a vostede. O
que si lle digo é que non comecedes con esa literatura porque fareilla retirar, pido un
pouco  de  respecto,  facede  a  oposición  que  queiran  vostedes  pero  ollo  con  esas
palabras, polo que lle pido a retirada.

O  voceiro  do  grupo  municipal  de  Compromiso  por  Galicia,  Sr.  César  Ramos:  En
primeiro lugar pediría que o Sr. Pereira reduza ou baixe un pouco o nivel. Parece que
agora lle entrou o nervio ao estar na oposición, cando estaba na Alcaldía tiña outro ton,
creo que o respecto non se pode perder nunca, estea na situación na que estea, o de

“sinverguenza” e “lerchos”, creo que sobre pasa o límite do Pleno, xa llo dixen máis
veces, aquí somos todos veciños e veciñas, está ben que se discuta pero hai que ter
un mínimo de respecto, entendo que lle custe. Acaba de repetir o do Pleno mensual, xa
que o repetiu varias veces, se vostede quere tráese de novo ao Pleno para que se
realicen  de  maneira  bimensual,  para  que  vostede  estea  contento.  Se  o  partido
socialista quere, cambiamos os plenos de mensual a bimensual, sen ningún tipo de
problema. Con respecto aos salarios, eu pedinlle oito veces a vostede, cando estaba
gobernando,  con  ese  carácter  autoritario  que  tanto  lle  caracteriza,  que  se  xuntara
comigo para negociar un salario, oito veces llo dixen en Pleno, pero vostede non quixo
negociar nada e de feito nunca o negociou; vostede simplemente tivo a sorte de que se
lle aprobara un salario grazas á vontade do grupo de goberno que lle deu a Alcaldía.
Cando vostede di  que estivo  seis  meses sen cobrar,  é  certo,  pero é  certo porque
vostedes non quixeron negociar nada, nos tiñamos unha proposta pero vostedes non a
quixeron negociar nin escoitar. Vostedes so se limitaban a dicir cal era a proposta, sen
reunirse con nós nin negociar nada. Vostedes estiveron seis meses sen cobrar pero
despois cobraron todo con carácter retroactivo, non pido que me dea as grazas, era o
que tiñamos que facer en non me pesa telo feito, pero pídolle un mínimo de respecto.

O voceiro do grupo municipal do Partido Popular, Sr. José Antonio Pereira Gil: Vostede
fala de insultos, eu non insultei a ninguén, eu so dixen: Sabe como se chaman os que
non teñen vergoña?, e díxenlle que eran uns “sinverguenzas”, e uns “lerchos”, pero eu
non lle chamei a ninguén “sinverguenzas” nin “lerchos”.

O Sr. alcalde: Clases de lingua non nos veñas dar!, clase de lingua, cero!. Pídolle por
segunda vez que retire esas palabras se quere, e se non as retira...Dígolle o que debe
vostede facer, porque está vostede comezando demasiado alto.

O  voceiro  do  grupo  municipal  do  Partido  Popular,  Sr.  José  Antonio  Pereira  Gil:
Aclarado iso, vostede chámanos malvados, cando vostede nos tivo durante seis meses
sen cobrar, e aínda o día que se aprobou o salario vostedes votaron en contra, que era
o que pretendían vostedes?, que seguíramos aquí sen cobrar?. Aclarado o de malvado
quero dicirlle que vostede acaba de contar aquí unha mentira das grandes, di vostede
que eu tiven un incremento salarial estes dous anos, por favor, que conste en acta e
pídalle  un informe á Tesourería do meu incremento salarial,  porque foi  así:  “cero”.
Penso que xa aclarei estes tres puntos, non fixen ningún tipo de insultos, malvados
aquí hai moitos, e o incremento do IPC, que vostede  di que eu tiven na miña nómina, é

mentira, pida un informe onde se xustifique si eu tiven nestes dous anos algún tipo de
aumento salarial.

O voceiro do Grupo Municipal de Compromiso por Galicia, Sr. César Ramos: Xa que o
Sr. Pereira non retirou esas palabras, pediríalle que rebaixe un pouco o nivel, pódese
facer oposición elevando o ton pero sen insultar. É o primeiro Pleno e creo que está
poñendo un pouquiño alto o nivel,  eu síntome cómodo nese nivel  pero pídolle,  por
respecto, que rebaixe un pouco, todos somos veciños e veciñas, aínda que en certos
ámbitos queremos excluír aos demais, aquí somos todos veciños e veciñas e todos
fomos votados polo pobo, por iso pido un mínimo de respecto. Eu nos seis anos que
estiven na oposición non insultei ninguén, e fixen oposición “subda”,chamémoslle así.

O Sr. alcalde: Eu pediríalle, por terceira vez, esas palabras altisonantes, antes de pasar
á  aprobación  deste  punto.  Durante  todo  este  tempo  ningún  grupo  da  oposición
pronunciou esas palabras tan altisonantes.

O voceiro do grupo municipal do Partido Socialista, Sr. José Antonio Pereira: Repito o
mesmo, eu non insultei a ninguén, simplemente dixen como se chama a xente que non
ten vergoña.

O Sr. alcalde: A xente que non ten vergoña xa chegará o momento de dicirllo e pode
pintar a cara como se fora de Entroido,  sodes vos. O Voso equipo de goberno  si que é
o que non tivo vergoña.

Sometido o asunto a votación acádase o seguinte resultado:

Votos a favor: 7: 5 votos correspondentes ao grupo municipal do Partido Popular e 2
votos do Grupo Municipal de Compromiso por Galicia.

Abstencións: 4 votos correspondentes ao Grupo Municipal do Partido Socialista.

Votos en contra: 0

Co resultado da votación queda apróbase, por maioría:

- Determinar que o cargo de alcalde realice ás súas funcións en réxime de dedicación
exclusiva.

- Establecer a favor do membro da Corporación que desenvolva o seu cargo en réxime
de dedicación exclusiva as retribucións que a continuación se relacionan:

 Posto: Alcaldía
 Réxime de dedicación: exclusiva
 Retribucións totais anuais: 32.900 €
 Partida: 913.110

7.-  Aprobación,  se  procede,  ro  réxime  retributivo  da  Concellaría  delegada  en
materia de Cultura, Educación, Muller, Igualdade e Normalización Lingüística do
Concello da Baña.

Dáse conta do ditame da Comisión Informativa Asuntos do Pleno con data do 11 de
xaneiro de 2022 que deseguido se transcribe:

“Asunto:  APROBACIÓN  DO  RÉXIME  RETRIBUTIVO  DA  CONCELLERÍA
DELEGADA EN MATERIA DE CULTURA, EDUCACIÓN, MULLER E IGUALDADE E
NORMALIZACIÓN LINGÜÍSTICA DO CONCELLO DA BAÑA.

Expte. TEDEC: 2022/G010/000001 (Pleno).
Expte. TEDEC: 2022/G012/000001 (Com. Informativa).
Expte. TEDEC: 2022/G006/000007 (Proposta).

Visto que tras moción de censura aprobada en sesión plenaria extraordinaria celebrada
o 14 de decembro de 2021 elixiuse como novo Alcalde a don Jose Andrés García
Cardeso.

Visto que en data 7 de xaneiro de 2021, mediante Decreto de Alcaldía número 8/2022
aprobouse a delegación de competencias de Alcaldía en materia de cultura, educación,
muller e igualdade e normalización lingüística na concelleira Lorena Trillo López.

Visto que quedou sen efectos o acordo plenario adoptado na sesión ordinaria do Pleno
desta Corporación de data 20 de novembro de 2021 referente ó réxime retributivo da 2ª
Tenencia de Alcaldía debido ós antecedentes expostos nos parágrafos anteriores.

Visto o artigo 75 da Lei 7/1985, de 2 de abril Reguladora das Bases do Réxime Local,
no cal se dispón que os membros das Corporacións Locais percibirán retribucións polo
exercicio dos seus cargos cando os desempeñen con dedicación exclusiva, nese caso
serán dados de alta no réxime xeral da Seguridade Social, asumindo as Corporacións
o pago das cotas empresariais que corresponda.

Visto que no suposto de tales retribucións,  a súa percepción será incompatible coa
doutras retribucións con cargo aos orzamentos das Administracións Públicas  e dos
entes, organismos ou empresas delas dependentes, así como para o desenvolvemento
doutras  actividades,  todo  iso  nos termos  da  Lei  53/1984,  do  26  de decembro,  de
incompatibilidades do persoal ao servizo das Administracións Públicas.

Visto que os membros das Corporacións locais que desempeñen os seus cargos con
dedicación  parcial  por  realizar  funcións  de presidencia,  vicepresidencia  ou ostentar
delegacións,  ou  desenvolver  responsabilidades  que  así  o  requiran,  percibirán
retribucións  polo  tempo  de  dedicación  efectiva  ás  mesmas,  nese  caso  serán
igualmente  dados  de  alta  no  réxime  xeral  da  Seguridade  Social  en  tal  concepto,
asumindo as Corporacións as cotas empresariais que corresponda.

Visto que ditas retribucións non poderán superar en ningún caso os límites que se
fixen, no seu caso, nas leis de orzamentos xerais do Estado.

Visto que os membros das Corporacións locais que sexan persoal das Administracións
públicas e dos entes, organismos e empresas delas dependentes soamente poderán
percibir retribucións pola súa dedicación parcial ás súas funcións fora da súa xornada
nos seus respectivos  centros  de traballo,  nos  termos sinalados  no artigo  5  da Lei
53/1984, do 26 de decembro, sen prexuízo do disposto no apartado sexto do presente
artigo.

Visto que este artigo admite compatibilizar, por excepción, a percepción destas coa de
emprego público,  sempre que tal  dedicación desempéñese fose da súa xornada de
traballo  na  Administración,  e  sen  superar  en  ningún  caso  os  límites  que  legais

establecidos. Esta condición de persoal, resulta con todo incompatible cando se trata
da propia corporación,  de conformidade co citado artigo 179 Lei 5/1985, do réxime
electoral xeral.

Visto que o límite fixado para prestar servizos en réxime de dedicación exclusiva por
parte dos seus concelleiros nos concellos de entre 3.001 e 10.000 habitantes é de tres
(3). Non existe límite, no que ao número de concelleiros se refire, para prestar servizos
en réxime de dedicación parcial.

Visto  que  a  disposición  adicional  26ª  da  Lei  22/2021,  de  28  de  decembro,  de
Orzamentos Xerais do Estado para o ano 2022 sinala que de conformidade co previsto
no artigo 75 bis da Lei 7/1985 e considerando o disposto no artigo 21 da referida Lei
22/2021,  o  límite  máximo  total  que  poden  percibir  os  membros  das  Corporacións
Locais por tódolos conceptos retributivos e asistencias, excluídos os trienios ós que, no
seu caso, teñan dereito aqueles funcionarios de carreira que se atopen en situación de
servizos  especiais,  será,  para  os  concellos  de  entre  1.000  e  5.000  habitantes,  de
44.673,79€.

Visto  que  o  custe  económico  anual  da  dedicación  parcial   e  o  seguinte  (cómputo
anual):

 Posto: Concelleira delegada en materia de  cultura, educación, muller e igualdade e
normalización lingüística

 Réxime de dedicación: parcial (25 horas)
 Retribucións totais anuais: 16.000 €
 Partida: 913.110

Visto que non se superan os límites establecidos na normativa de aplicación.

Visto que o acordo que se adopte terá que publicarse integramente no Boletín Oficial
da Provincia  da Coruña e  fixarse no taboleiro  de anuncios  da Casa Consistorial  ó
tratarse  dun  acordo  plenario  referente  a  retribucións  dos  cargos  con  dedicación
exclusiva  e  parcial  e  réxime  de  dedicación  destes  últimos,  indemnizacións  e
asistencias,  así  como  os  acordos  do  Presidente  da  Corporación  determinando  os
membros  da  mesma  que  realizarán  as  súas  funcións  en  réxime  de  dedicación
exclusiva ou parcial.

Visto a regulación do réxime do dereito  ás retribucións polo  exercicio  do cargo no
ámbito local contida na Carta Europea de Autonomía Local, do 15 de outubro de 1985,
asinada en Estrasburgo, ratificada o 20 de xaneiro de 1988, na Lei 7/1985 de 2 de abril
reguladora  das  Bases  do  Réxime  Local  e  no Real  Decreto  2568/1986,  de  28  de
Novembro,  polo  que  se  aproba  o  Regulamento  de  organización,  funcionamento  e
réxime xurídico das entidades locais, segundo a cal se deduce a estreita vinculación
existente, como pon de manifesto o artigo 7 da Carta Europea de Autonomía Local
(apartados 1 e 2) entre a liberdade no exercicio do mandato, que vén esixida para
todos  os  representantes  locais,  e  a  correspondente  e  axeitada  compensación
financeira polos gastos causados con motivo do exercicio do seu mandato, así como,
de  selo  caso,  a  dos  beneficios  perdidos  ou  unha  remuneración  do  traballo
desempeñado e a cobertura social correspondente.

Visto que da lexislación vixente se extrae a obriga de garantir  o  libre  exercicio  do
mandato dos membros das Corporacións Locais, estando este ligado, ineludiblemente,
á  independencia  na  debida  compensación  financeira,  que  ha  de  ser  axeitada  aos
gastos  causados  con  motivo  do  seu  exercicio  e  remuneratoria  do  traballo
desempeñado. Deste xeito, a devandita compensación económica constitúese nunha
salvagarda e garantía do dereito fundamental a participar nos asuntos públicos que
corresponde a todo cidadán, recoñecido no art. 23 da Constitución española, pois que,
doutra forma, estaríase a favorecer o exercicio dos cargos públicos só por persoas que,
polo  seu elevado  status  económico,  non precisasen  da remuneración  dos servizos
prestados no exercicio do cargo público.

Vistas as intervencións dos membros da Comisión de Asuntos do Pleno, as cales se
recollen a continuación:

 O señor Alcalde, don José Andrés García Cardeso, expón a proposta.
 O representante do grupo socialista, don José Antonio Pereira Gil, anuncia a reserva

do seu voto ata a sesión plenaria.

En virtude do disposto nos artigos 123 e ss. do Real Decreto 2568/1986, de 28 de
novembro,  mediante  o  que  se  aproba  o  Regulamento  de  organización  e,
funcionamento e réxime xurídico das

Entidades Locais, esta comisión informativa ditamina o seguinte, cos 3 votos a favor
dos concelleiros do Partido Popular e Compromiso por Galicia e a abstención dos 2
concelleiros do Partido Socialista Obreiro Español:

Primeiro:  Determinar  que  o  cargo  de  concelleira  delegada  en  materia  de  cultura,
educación, muller e igualdade e normalización lingüística realice ás súas funcións en
réxime de dedicación parcial.

Segundo. Establecer a favor do membro da Corporación que desenvolva o cargo de
concelleira  delegada  en  materia  de  cultura,  educación,  muller  e  igualdade  e
normalización  lingüística  en  réxime  de  dedicación  parcial  as  retribucións  que  a
continuación se relacionan:

 Posto: Concelleira delegada en materia de  cultura, educación, muller e igualdade e
normalización lingüística

 Réxime de dedicación: parcial (25 horas)
 Retribucións totais anuais: 16.000 €
 Partida: 913.110

As retribucións anuais brutas aboaranse en catorce pagas;  doce correspondentes ás
diferentes mensualidades do ano; e dúas correspondentes ás pagas extras de xuño e
decembro.

Procederase a darlle de alta no réxime xeral da Seguridade Social con efectos dende o
día seguinte á data da moción de censura, correspondéndolle ao concello o pago das
cotas empresariais que correspondan.

Terceiro. Publicar este acordo no Boletín Oficial da Provincia da Coruña.

Cuarto. Se lle de traslado do presente acordo ós servizos municipais responsables da
súa tramitación así como a aqueles terceiros interesados que obren no expediente.”

O Sr. secretario da Corporación intervén para explicar: Neste caso á Comisión levouse
tamén propostas sobre o réxime retributivo e da dedicación parcial da concelleira Dª.
Lorena Trillo referente a unha dedicación parcial na súa área, que como se indica aquí,
é  a  área  de  Cultura,  educación,  muller  e  igualdade  e  normalización  lingüística.  A

diferenza  das  dedicacións  exclusivas  nas  dedicacións  parciais  non  hai  un  límite  e
establécese o seguinte acordo que quedou ditaminado na Comisión Informativa e que
se trae ao Pleno para a súa votación. O Secretario procede a dar lectura íntegra do
citado acordo da Comisión Informativa.

A concelleira do Grupo Municipal do Partido Socialista, Sra. Mónica González: Quero
dicir  que  defendo  que  a  concelleira  reciba  un  soldo  polo  traballo  que  fai,  no  que
discrepo e na cantidade que se está a propoñer, non alcanzo a entender o por que
desa  cifra,16.000  euros  e  unha  xornada  de  25  horas  mensuais,  non  me  parece
coherente. A concelleira, Dª. Alicia Blanco, ocupou ese cargo na anterior lexislatura tiña
unha adicación de 4 horas e cobraba 12.000 euros, nun goberno en maioría, penso
que puideron estipular as horas e o soldo como quixeran , entendo que non é acertado
que fosen esas horas e ese salario, supostamente, seguiron ese mesmo criterio para
fixar o soldo que eu mesma percibín, que me marcaron as sete persoas que agora
forman o grupo de goberno. Se mo permite, Sr. Ramos, vou parafrasealo, facer miñas
as súas verbas do 29 de xuño do ano 2019 onde dicía: A anterior concelleira, Alicia
Blanco cobraba 12.000 euros nunha dedicación de 20 horas semanais, non sei a que
ven  que  cobre  máis.  Vostede  tamén  recoñeceu  o  5  de  agosto  do  2019  que  a
concelleira necesitaba máis horas , e que tamén as necesitaría a de Negreira e a de
Vimianzo, pero o noso Concello é o que é. Como dicía, o que hoxe é alcalde,  ese
mesmo día,  o  situación socioeconómica  do Concello  é  a  que é,  polo  que non ten
sentido ese incremento de horas na dedicación, cando eu propoñía un aumento de
horas. Efectivamente, eu entendo que o noso Concello  segue a ser o mesmo, non
mudou, como di o Sr. Cardeso e como di o Sr. Ramos, A Baña é o que é, polo tanto, e
conclúo, sexan coherentes co que dixeron no pasado e se crían xustos os soldos que
vostede nos aprobaron a nos, mantéñanos,  se valían para nos, explíqueme porque
non valen para vostedes. A veciñanza non entende esa subida porque non hai uns
criterios obxectivos que a sustenten. Antes de que me digan que distorsiono o que
dixen, a réplica de palabras que dixen, convido a todo o mundo, aos veciños e veciñas
que vexan os plenos aos que fixen referencia ao de xuño e agosto de 2019 e que
saquen as súas propias conclusións.

O voceiro do grupo municipal de Compromiso por Galicia, Sr. César Ramos: É certo o
que di a Sra. Mónica González, eu dixen esas palabras. A proposta dos salarios ponas
o Grupo de Goberno, eu en ningún momento dixen ningunha cantidade para a Sra.
Mónica  González,  vostedes  trouxeron  a  cantidade  de  17.000  euros  ao  Pleno  e

cambiárona a 12.000 euros, non sei o por que. Eu si que criticara ao Sr. Pereira porque
quería cobrar  37.000 euros,  a seguinte  proposta foi  que vostedes querían rebaixar
1.000 euros ao alcalde e a Sra. Mónica González baixar de 17.000 euros a 12.000
euros. Creo que no Concello da Baña, é a primeira vez que hai un goberno bipartito, e
facemos un pacto  de goberno,  os  salarios  non son desorbitados,  a proposta  é  de
16.000 euros para a señora Lorena Trillo, vostede sabe que é moito traballo o que hai
que desenvolver , moitas áreas, moitas horas, é coherente, chegamos a ese acordo,
creo que non é descabellado, e imos a votar a favor. Gustaríame dicirlle ao Sr. Pereira,
xa que non quixo rectificar esas palabras, Sr. Pereira, ten que revisar que lle escribe
eses discursos porque a palabra “lercho” non é sinónimo de sinvergoña, revise a RAE,
porque  lercho  é  unha  cousa  totalmente  distinta,  lercho  é  unha  persoa  que  fala
demasiado, non é un sinvergoña, dígalle a persoa que lle escribe os discursos que os
argumente ben.

A concelleira  do Grupo Municipal  do Partido  Socialista,  Sra.  Mónica  González:  Eu
pedía a cantidade de 17.000 euros porque pedía unha dedicación de seis horas diarias,
30 horas semanais porque estou totalmente de acordo en que hai moitísimo traballo e
non chegan nin catro, nin seis nin oito e creo que as tres persoas que estivemos, Alicia,
agora está Lorena e eu estiven antes, opinamos o mesmo. Quero que me explique o
Sr. García Cardeso que foi antes alcalde e agora volve a selo, que me explique porque
tila a súa concelleira Alicia  Blanco,  co volume de traballo  que hai,  por catro horas,
quero que me explique se foi unha decisión propia, non entendo porque o meu soldo e
as miñas atribucións se votaban por separado das do alcalde cando antes nunca se
fixera. Eu estou de acordo que esas horas fan falta, son moitas horas de dedicación, eu
estiven traballando durante dous anos por  12.000 euros  bastante máis horas que
catro, todos saben que estaba máis horas que catro, non entendo porque se serviu
para min non vale para os demais, deame unha xustificación  con criterios obxectivos
por que a señorita Lorena Trillo cobra 16.000 euros e eu facendo o mesmo traballo
cobraba 12.000 euros, e a única dúbida que hai que resolver e explicarlle aos veciños e
veciñas da Baña, explicarlle esa suba de 4.000 euros. Quero que me convenzan.

O voceiro do Grupo Municipal de Compromiso por Galicia, Sr. César Ramos: Creo que
antes  me  expliquei  mal,  eu  dixen  que  cando  vostedes  estaban  no  Pleno  de
organización , o Sr. Secretario Dalmiro, fixera un informe dicindo que era o alcalde o
que tiña que poñer os salarios.  Vostede, Mónica González sabe que eu pedín oito
veces en sesión plenaria que se negociara un salario, e non se quixo sentar comigo

ninguén, vostede sábeo, os veciños poden revisar tamén as actas dos plenos para que
vexan que eu quixen en oito ocasións negociar este tema con vostedes, eu en ningún
momento falei de rebaixar o seu salario, si é certo que falei do salario do Sr. Pereira
que quería cobrar 37.000 euros,  en ningún momento dixen de rebaixar  o soldo de
Mónica González, vostede estaba no grupo de goberno e puido sentarse comigo para
negociar  o  seu  salario.  Non  quixeron  facer  política  de  negociación,  polo  que  non
entendo ese argumento. Agora hai un pacto de goberno e chegamos a ese acordo.
Quero dicir aquí, e xa llo dixen en privado, vostede debería de ter cobrado máis no seu
posto  de  traballo  como  concelleira,  pero  se  vostede  ten  uns  compañeiros  que  lle
rebaixaron de 17.000 euros a 12.000 euros porque eles quixeron, entón vostede terá
que falar con eles e non comigo.

O Sr. alcalde: Vostede, Mónica González, fixo unha reflexión máis cerca pero o seu
compañeiro, José Antonio Pereira, fixo unha reflexión de hai vinte anos, non sei onde
estaba el hai 25 anos, porque na Baña non estaba, e no 1999 tampouco, porque antes
tamén se escribía a man e agora de maneira tecnolóxica. En 25 anos todo ten o seu
percorrido. A compañeira Alicia Blanco estivo nos últimos catro anos con ese soldo que
vostede mencionou pero a min nunca se me queixou, a nova concelleira, Lorena Trillo,
vai a ter as mesmas horas que tiña Alicia Blanco, as mesmas horas oficiais, as extra
oficiais seguro serán máis.

A concelleira do grupo municipal do Partido Socialista, Sra. Mónica González: Hai unha
diferenza nos estabamos  nun goberno en minoría e puxéronme un soldo posto por
vostedes, vostedes estabades en maioría e puxeron o soldo que consideraron.

O voceiro do Grupo Municipal de Compromiso por Galicia, Sr. César Ramos: Non é
certo  o  que  di,  Sra.  Mónica,  o  seu  salario  púxoo  o  seu  compañeiro  José  Antonio
Pereira, foi  o Sr.  Pereira o que rebaixou ese soldo de 17.000 a 12.000 euros, sen
ninguén dicirlle nada.

O Sr. alcalde: Estádesvos confundindo.

A concelleira do grupo municipal do Partido Socialista, Sra. Mónica González: A min
non me tes que convencer, Sr. Andrés, convenza á veciñanza.

O voceiro do Grupo Municipal do Partido Socialista, Sr. José Antonio Pereira: Nos imos
a absternos  na  votación,  polo  tanto  non nos ten  vostede que  convencer  de  nada.
Cobraredes o 20% máis que nos.

O Sr. alcalde: Non é o 20%, de lingua xa lle dixo César que se engana, porque nin no
dicionario as buscas  e de números xa me din eu conta que sabes pouco, moi pouco.

O voceiro do Grupo Municipal do Partido Socialista, Sr. José Antonio Pereira: xa llo
explicará vostede aos veciños e veciñas do noso Concello.

O Sr. alcalde: Que queira vostede dar clase de números, direille que en pouco tempo,
nun mes, soubemos dos seus números, e traereino ao Pleno para que o saiba toda a
veciñanza, encargáchedes traballos pero pagar, nin a Dios, así esta!.

O voceiro do Grupo Municipal do Partido Socialista, Sr. José Antonio Pereira: Non hai
ningún problema!.

O Sr. alcalde: Non hai ningún problema, non pagaron, como exemplo poño que durante
o ano 2021 non pagaron nin un so céntimo á Mancomunidade, o do alumado, os que
recollen  o  lixo,  tamén  queren  cobrar,  porque  vostede  cobrou  todos  os  meses,
verdade?.

O voceiro do Grupo Municipal  do Partido Socialista,  Sr.  José Antonio Pereira.  Eles
tamén cobraron.

O Sr. alcalde: Cos cartos de quen?

O voceiro do Grupo Municipal do Partido Socialista, Sr. José Antonio Pereira: Cobraron
todos os meses, estame dicindo que os empregados non cobraron?.

O Sr. alcalde: Cos cartos da Baña non cobraron. Cobraron todos os meses pero non
cos cartos da Baña. O Concello de Negreira pagaba o Concello da Baña, cero.

O  concelleiro  do  Grupo  Municipal  do  Partido  Popular,  Sr.  José  Manuel  Landeira:
Deberíamos  centrarnos  no  punto,  porque  senón  poderíamos  sacar  a  relucir  máis
asuntos.

A concelleira do Grupo Municipal do Partido Popular, Sra. Alicia Blanco: Volvendo ao
tema, pediría que deixarades de mirarvos o embigo, que deixedes de remexer no que
pasou,  que  aceptedes  as  decisións  da  democracia  e  que  aceptedes.  Se  tantas
explicacións pedides agora que está gobernando outro grupo, mellor dito dous grupos,
que conseguen entenderse, se vostedes non o conseguiron non é o noso problema,
non nos pidades explicacións do que tiñades que ter aclarado entre vos.

O voceiro do Grupo Municipal  do Partido Socialista,  Sr.  José Antonio Pereira:  Que
explicacións pedimos?
A concelleira do Grupo Municipal do Partido Popular, Sra. Alicia Blanco: Tiñades que
ter entendido entre vos  e non pedirnos explicacións a nos. Estades pedíndonos a nos
que demos explicacións.

A  concelleira  do  Grupo  Municipal  do  Partido  Socialista,  Sra.  Mónica  González:  A
referencia a ti fíxoa o Sr. César Ramos.

A concelleira do Grupo Municipal do Partido Popular, Sra. Alicia Blanco: Vostedes viron
que eu me queixara algunha vez aquí no Pleno?

A concelleira  do Grupo Municipal  do Partido  Socialista,  Sra.  Mónica  González:  Eu
estou dicindo unha realidade, vostede estivo catro anos por 12.000 euros, e por catro
horas ao día.

A  concelleira  do  Grupo  Municipal  do  Partido  Popular,  Sra.  Alicia  Blanco:  Pero  eu
negocieino e acepteino co meu equipo de goberno non coma vos que nin sequera se
entenden entre vostedes. Se houbese entendemento a concelleira non estaría agora
aquí queixándose.

O voceiro  do Grupo Municipal  do Partido Socialista,  Sr.  José Antonio  Pereira:  Nos
estabamos en minoría eran vostedes os que tiñan que aprobar eses salarios.

A concelleira do Grupo Municipal do Partido Popular, Sra. Alicia Blanco: Creo que xa llo
explicou o Sr. César por activa e por pasiva.

O voceiro do Grupo Municipal do Partido Socialista, Sr. José Antonio Pereira: O seu
grupo podía absterse ou aprobar pero sempre votaron en contra dos nosos salarios.

A  concelleira  do  Grupo  Municipal  do  Partido  Popular,  Sra.  Alicia  Blanco:  Vostede
negociou este tema coas dúas persoas que che regalaron a Alcaldía?.

O voceiro do Grupo Municipal do Partido Socialista, Sr. José Antonio Pereira: Insisto o
voso partido sempre votou en contra.

A concelleira do Grupo Municipal do Partido Popular,  Sra. Alicia Blanco:  O que lles
fastidia a vostedes e que nos si que soubemos negociar e chegar a acordos e vostedes
non.

O voceiro do Grupo Municipal do Partido Socialista, Sr. José Antonio Pereira: Se nos
fastidiara non nos absteríamos, votaríamos en contra. Alegrámonos de se poñan un bo
salario.

O voceiro do grupo municipal de Compromiso por Galicia, Sr. César Ramos: Volvo a
incidir, é certo que eu dixen esas palabras, pero recórdolle quen lle puxo ese soldo foi o
seu compañeiro, o Sr. Pereira, vostede sabe que se negociara o salario comigo sabe
que se lle  ía poñer máis salario, díxenllo varias veces, que vostede cobraba pouco
para o traballo que facía e as horas que invertía,  pero se o seu compañeiro,  o Sr.
Pereira lle nega iso e lle rebaixa de 17.000 a 12.000 euros, foi o seu compañeiro José
Antonio Pereira. É certo que eu votei o que votei pero se vostede negociara comigo
tiña un salario maior, e sábeo. Pero de oito veces que o solicitei non se quixeron reunir
comigo por este tema. Vostede sabe que foi o seu compañeiro o que lle rebaixou de
17000 euros  a 12.000 euros.

Sometido o asunto a votación acádase o seguinte resultado:

Votos a favor: 7: 5 votos correspondentes ao grupo municipal do Partido Popular e 2
votos do Grupo Municipal de Compromiso por Galicia.

Abstencións: 4 votos correspondentes ao Grupo Municipal do Partido Socialista.

Votos en contra: 0

Co resultado da votación queda apróbase, por maioría:

Primeiro:  Determinar  que  o  cargo  de  concelleira  delegada  en  materia  de  cultura,
educación, muller e igualdade e normalización lingüística realice ás súas funcións en
réxime de dedicación parcial.

Segundo. Establecer a favor do membro da Corporación que desenvolva o cargo de
concelleira  delegada  en  materia  de  cultura,  educación,  muller  e  igualdade  e
normalización  lingüística  en  réxime  de  dedicación  parcial  as  retribucións  que  a
continuación se relacionan:

 Posto: Concelleira delegada en materia de  cultura, educación, muller e igualdade e
normalización lingüística

 Réxime de dedicación: parcial (25 horas)
 Retribucións totais anuais: 16.000 €
 Partida: 913.110

As retribucións anuais brutas aboaranse en catorce pagas;  doce correspondentes ás
diferentes mensualidades do ano; e dúas correspondentes ás pagas extras de xuño e
decembro.

Procederase a darlle de alta no réxime xeral da Seguridade Social con efectos dende o
día seguinte á data da moción de censura, correspondéndolle ao concello o pago das
cotas empresariais que correspondan.

Terceiro. Publicar este acordo no Boletín Oficial da Provincia da Coruña.

Cuarto. Se lle de traslado do presente acordo ós servizos municipais responsables da
súa tramitación así como a aqueles terceiros interesados que obren no expediente.
 
II PARTE DE CONTROL

1.- Dación de contas dos decretos de Alcaldía.

Dáse conta ao Pleno das resolucións da Alcaldía ditadas entre o 23 de novembro  2021
e o 11 de xaneiro de 2022, en cumprimento do disposto no artigo 42 do Regulamento

de organización, funcionamento e réxime xurídico das entidades locais (Real Decreto
2568/1986,  28  de  novembro),  que  estiveron  a  disposición  dos  concelleiros  e
concelleiras dende a convocatoria do Pleno.

Os  concelleiros  e  concelleiras  quedan  informados  das  resolucións  da  Alcaldía
referenciadas.

2.- Rogos e preguntas.

O voceiro  do  grupo  municipal  do  Partido  Socialista,  D.  José  Antonio  Pereira  Gil
procede a formular as preguntas do seu grupo:
1- Levamos observando distintos erros nas publicacións do face do Concello,
como por  exemplo  o  pasado  27  de  decembro,  na  publicación sobre  os  Reis
Magos,  onde  o  enlace  que  facilitaban  para  ofrecer  máis  información  era
WWW.rois.gal, evidentemente o enlace deriva á web do concello de Rois.

 Ou o domingo día  2  que   publican “MAÑANA primeira  feira  do  ano.”  Estas
cousas pasan e pasaron e, pero non entendemos como vostede e sobre todo o
seu socio, que tanto criticaban este tipo de erros, agora non se preocupe de que
isto  non  pase,  pero  claro,  agora  solo  revisan  que  a  súa  foto  apareza  na
publicación, e o texto xa non importa.

Solicitamos, xa que hai unha concellería que incorpora normalización lingüística,
que se trate de evitar estes erros.

O Sr. César Ramos: Eu son un maniático da ortografía e do bo escribir do bo ler, por
iso lle corrixín a vostede que lercho era un sinónimo de senvergoña e non o é. Certo é
que as publicacións teñen que ser o máis correctas posibles, non soamente para dar
boa  imaxe  senón  tamén  para  darlle  un  bo  exemplo  aos  rapaces  e  rapazas.
Seguramente  puido  ser  culpa  miña,  pido  desculpas,  teremos  máis  coidado  coa
empresa de comunicación. Eu a vostede nunca lle escoitei pedir desculpas, eu neste
primeiro pleno pido desculpas, esa é a diferenza que temos. Gustaríame que cando
viran un erro deste tipo o digan, como eu o facía, ben chamando a concelleira ou ao
responsable da empresa de comunicación para comunicalo.

A concelleira do Grupo Municipal de Compromiso por Galicia, Sra. Lorena Trillo: Como
ben dixo César, eu tamén pido desculpas porque temos unha normalizadora lingüística,
pero calquera cousa deste tipo pódense poñer en contacto, ben comigo, estarei atenta

C
V
D
:
 
/
h
A
L
o
A
c
8
2
Y
/
x
i
q
S
3
0
K
G
m

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



CONCELLO DA BAÑA

Praza do Concello, s/n
15863 A Baña (A Coruña)
Tels.: 981 886 501 / 981 886 516
Fax: 981 886 616
correo@concellodabana.gal
www.concellodabana.gal

para  que  este  tipo  de  cousas  se  revisen  polo  departamento  de  normalización
lingüística.

O Sr. alcalde: Xa foi respondida na propia sesión. Non é certo o que aseguran no texto 
desta cuestión que “agora solo revisan que a súa foto apareza na publicación e o texto 
xa non importa”.

2- No pleno celebrado o día 6 de outubro do pasado ano vostede e o seu aliado,
queixáronse porque non se notificou polas canles oficiais, o cambio de data do
pleno. Iso que o secretario tal e como quedou aclarado no pleno, comunicoullo a
vostedes, e eu persoalmente  chameinos por teléfono.

O  pasado  día  27  o  Sr.  Garcia  Cardeso  mándame  un  WhatsApp  onde  me
comunica, que o pleno do mércores 29 de decembro non se vai a celebrar. Ben
empezan, por favor aplíquense o conto.  Non eran os que viñan a rexenerar a
política. Solicitamos maior seriedade, e coherencia.

O voceiro do Grupo Municipal de Compromiso por Galicia, Sr. César Ramos:  Eu non
sei se o Sr. Pereira é consciente de que houbo unha Moción de censura e houbo un
cambio  de goberno.  Eu xa lle  expliquei  na Comisión  COVID que non se cancelou
ningún Pleno porque no houbo convocatoria de ningún Pleno. Cando hai unha moción
de censura e hai un cambio de goberno ten que haber un Pleno, que é o que estamos
a realizar hoxe, para delimitar dedicacións, áreas. Facer un Pleno ordinario sete días
despois dunha moción de censura, non lle encontro moito sentido, por exemplo que se
lle pode preguntar en rogos e preguntas a un equipo de goberno que leva tan so sete
días no goberno, sen saber dedicacións nin áreas de cada un. Encántame que vostede
estea na oposición e encántame que fagan unha labor de oposición intenso, como o
que facía eu, pero para facer oposición tamén hai que traballar e estudar Sr. Pereira,
non é coller e facer unha publicación por facer.

O Sr. alcalde: Se vostede non sabe como é o transcorrer deste asunto deberías de
preguntar. Houbo unha moción, dende  moción temo un mes par facer o organigrama.
Non cancelamos nada. A diferenza con vostedes, eu comuniqueino con antelación  non
como vostede que mo comunicou o mesmo día da celebración dunha sesión plenaria.
Nos fixemos o correcto dentro do que marca o organigrama dentro desta nova andaina,
e senón, compróbao. Non se cancelou nada posto que non se convocou nada.

O voceiro do grupo municipal do Partido Socialista, Sr. José Antonio Pereira: A min
convocóuseme por un guasap. Eu so pido que no lo comuniquen de forma oficial tal e
como no lo pedían vostedes a nos. Cal é a parte que non entende?, e estoulle dicindo
que vostede envioume un guasap dicindo que o Pleno do mércores 29 de decembro
non se ía realizar, o que lle pido é que o comunique polos canles oficiais.

O Sr. alcalde: Entón non vale que lle comunique por teléfono?.

O voceiro  do grupo municipal  do Partido Socialista,  Sr.  José Antonio  Pereira:  Esta
mesma petición foi a mesma que vostedes me pediron a min no seu momento, que se
me comunique polos canles oficiais.

O Sr.  alcalde:  Xa foi  respondido  na propia  sesión.  Como se dixo,  o  pleno  non foi
convocado e polo tanto non foi cancelado, avisouse, como ben saben vostedes, por
cordialidade que ese pleno non se ía celebrar porque aínda non se convocara o pleno
de organización a través dunha mensaxe de texto para ser operativos por non ser unha
comunicación de convocatoria oficial.  Se se tratara dunha comunicación oficial nese
caso faríase polos medios formais municipais.

3- O pasado 23 de decembre o seu Tenente de alcalde, posaba para as fotos na
Fundación de discapacitados psíquicos de Barcala, mentres vostede, segundo
nos  din  varios  usuarios  repartía  cestas  de  Nadal,  ós  usuarios  da  Fundación
empadroados na Baña.

Solicitamos que nos dean  por escrito, os seguintes datos.

. A quen se lle dou dito paquete de Nadal

. Que contiña cada paquete 

. O gasto total, e que partida orzamentaria se utilizou. 

. Que criterio se estableceu para regalar estes paquetes, e quen autorizou repartir
estes paquetes.

Xa vemos como o Sr. Cardeso, supoño que co consentimento do seu socio de
goberno,  retoma  as  vellas  formas  de  facer  e  vender  favores.  Rexeneración
política, dicían na moción de censura?.

O voceiro do Grupo Municipal de Compromiso por Galicia, Sr. César Ramos: Vostede
está dicindo que mentres o tenente de alcalde, que son eu, estaba sacando fotos cos
usuarios o Sr. alcalde estaba repartindo paquetes e que isto llo contou un usuario da
Fundación.

O voceiro do Grupo Municipal do Partido Socialista, Sr. José Antonio Pereira Gil: Si
contáronmo varios usuarios da Fundación de Discapacitados.

O  voceiro  do  Grupo  Municipal  de  Compromiso  por  Galicia,  Sr.  César  Ramos:  Sr.
Pereira vólvolle a dicir que a labor da oposición é importante, pode facer esta labor de
maneira intensa como facía eu pero hai que prepararse un pouco. Hai que estudar e
mirar  as  cousas  e  facer  as  preguntas  con  coherencia.  Supoño  que  esta  pregunta
seralle contestada por escrito pero xa lle adianto que os paquetes foron entregados
pola concelleira de cultura e máis eu, é un regalo que se lle entrega sempre.

O voceiro do Grupo Municipal do Partido Socialista, Sr. José Antonio Pereira Gil: Eu
non estou dicindo nada diso.

O voceiro do Grupo Municipal de Compromiso por Galicia, Sr. César Ramos: Vostede
está facendo esta pregunta de forma enrevesada, eu non entendo o que lle contaron os
usuarios da Fundación de Discapacitados.

O voceiro  do  Grupo  Municipal  do  Partido  Socialista,  Sr.  José  Antonio  Pereira  Gil:
Contáronme que estaban repartindo uns paquetes de Nadal.

O  Sr.  alcalde:  Contestaráselle  a  esta  pregunta  por  escrito  porque  vostede  está
confundido,  mesturas galiñas  con pombas.  Contestarase por  escrito  á diferenza de
como facían vostedes.

 Xa foi contestada na propia sesión. O 23 decembro fíxose unha entrega de agasallos
ao  persoal  da  Fundación  Barcala,  tal  como  se  viña  facendo  tradicionalmente.  Os
agasallos responden ás peticións de cada usuario. Esa entrega fíxoa a señora Lorena
Trillo e o señor César Ramos xunto co señor alcalde de Negreira. O señor alcalde da
Baña non participou nesa entrega polo que a información que lles chegou é errónea. 

4- O 27 de decembro, o dúo que goberna, saca fotos na asociación Anxiños, e
cólganse no Facebook do Concello. En plena 6ª ola do Covid, todos agarrados e
ben xuntos. Recorda Sr. Ramos cando dicía que ese tipo de fotos non eran nada
boas, que había que ter moito coidado con esas publicacións, ou non o recorda?

Pois xa llo recordo eu (rexeneración política).  Nesa publicación din que foron
para levar agasallos. Agasallos  aos usuarios  dunha asociación  da Baña.

 Non lles pareceu bastante agasallo, cando lle agasallaron a casa reitoral, nun
pleno votando todo o PP  a favor, e  o que casualmente ese día CxG non asistiu,
unha casa reitoral onde investiran preto de medio millón de euros en restaurala
para un centro e maiores, e  agora lévanlle agasallos aos usuarios.

Lémbrolle que na Baña hai preto de medio cento de asociacións sen ánimo de
lucro. Teñen pensado levar agasallos o resto das asociacións sen ánimo de lucro
que hai na Baña.?

Queremos saber:

. A que usuarios se lle dou agasallo

. O gasto, e  que partida orzamentaria se utilizou 

. Que criterio se estableceu, e quen o autorizou.

O voceiro  do  Grupo  Municipal  de  Compromiso  por  Galicia,  Sr.  César  Ramos:  Sr.
Pereira está facendo a mesma oposición que facía cando estaba no goberno, prepare
as cousas. A situación da pandemia non é a mesma de hai dous anos que a de agora .
E déixeme falar porque vostede xa empezou insultando e agora interrompendo, e é o
primeiro día na oposición despois da Moción. Vostede debería lembrar que no último
Pleno vostede puxo na convocatoria que os plenos eran de forma presencial, eu hoxe
estou neste Pleno dende a casa porque non podo estar aí, pero se fora no Pleno que
vostede organizou  non podería asistir ao Pleno porque vostede dixo que a pandemia
xa  cambiara  e  xa  podiamos  estar  todos  xuntiños  no  Salón  de  Plenos  de  forma
presencial,  isto foi  o que dixo vostede.  É certo que eu naquel  momento dixen que
tiñamos que ter coidado coas fotografías, é certo que hai que gardar certa distancia,
pero tamén ten que saber que foi vostede quen cambiou o Pleno;  porque vostedes
están todos xuntiños  no Salón  de Plenos.  No  último Pleno  que  convocou  vostede
estaban todos xuntiños, pero sabe onde?, no público tamén estaban xuntiños. Debería
de esforzarse máis en facer as preguntas, sei como traballan vostedes no PSOE, quero
poñer en entredito que eu naquel Pleno non asistín porque non me deu a gaña, xa é
rizar o rizo, se quere vólvolle a ensinar o meu informe médico dese día. A vostedes
gústalles remexer, na anterior lexislatura eu faltei a dous Plenos, non faltei a ningunha
outra reunión, unha porque tiña unha viaxe a Canarias para a realización dun curso e
outra porque estaba enfermo. Penso, Sr. Pereira que o pode facer mellor, si se esforza

un pouco pode facer unha oposición mellor. Debería de baixar un pouco o nivel porque
creo que o merece. Non se preocupe que  a esta pregunta tamén se lle contestará por
escrito debidamente.

O voceiro  do  Grupo  Municipal  do  Partido  Socialista,  Sr.  José  Antonio  Pereira  Gil:
Cando foi o Pleno, sabe vostede cantos casos había de COVID no Concello da Baña?.
O día da foto había 140 casos de COVID no noso Concello.

O voceiro do Grupo Municipal de Compromiso por Galicia, Sr. César Ramos: Vostede
cree que é o mesmo que eu criticara hai dous anos unha foto coa situación actual de
hoxe en día con respecto ao COVID?.

O Sr. alcalde: Non é nin parecida a situación sanitaria actual coa existente no momento
que foi criticada por Compromiso, xa foi explicado na propia sesión.  Este grupo de
goberno colabora e seguirao facendo coa Asociación Anxiños pois desenvolve un labor
encomiable  con  persoas  con  discapacidade  física  e  persoas  desfavorecidas.  O
agasallo que se lle levou foi de forma simbólica para que estas persoas tiveran un
agasallo nas datas de Nadal, moitos delas, debido a súa situación persoal e propia da
súa discapacidade nunca tiveron agasallos de Nadal (algo que os propios usuarios nos
transmitiron  con  emoción).  Desde  o  Concello  da  Baña  sempre  apoiaremos  estas
situación sociais dos máis desfavorecidos.

5-  O  pasado  27  de  decembro  presentamos  un  escrito  onde  solicitamos  a
reactivación da comisión Covid, a cancelación dos actos innecesarios, e maior
transparencia nas publicacións  de datos por parte do grupo de goberno, xa que
se mentía nos datos publicados o día 27 de decembro (18 casos cando había 20)

Contestan o día 4 de xaneiro, e din que convocaron a comisión Covid o día 29.
CLARO  que  a  convocaron  porque  nos  llo  esiximos,  que  si  non  seguiriamos
esperando. E seguimos esperando a día de hoxe 3 semanas despois, con  máis
de 60  casos.  Non lembran que a comisión era semanal. 

Solicitamos a convocatoria  semanal  de dita  comisión,  ata  que se reduzan os
casos considerablemente.

O Sr. alcalde: Quen cerrou a Comisión COVID?, contésteme!.

O voceiro  do  Grupo  Municipal  do  Partido  Socialista,  Sr.  José  Antonio  Pereira  Gil:
Cerreina eu.

O Sr. alcalde: Pois non me dea explicacións  porque as súas explicacións son as de
sempre.

O voceiro  do  Grupo  Municipal  do  Partido  Socialista,  Sr.  José  Antonio  Pereira  Gil:
Cerreina eu,  de maneira  consensuada polos  membros desa Comisión,  de maneira
temporal ata que houbese un novo gromo do virus ou calquera outra circunstancia que
fixera necesario abrir dita Comisión. Eu pido que se volva a restablecer esa Comisión,
de maneira semanal, ata que o número de casos segan disparados no noso Concello,
debemos marcar un día, antes facíanse os mércores, pero podemos facelas segundo a
axenda particular de cada un, para analizar a situación , como fixemos ata o de agora.
No momento en que non haxa casos, ou o número non sexa significativo podemos
volver a clausurala, non vexo cal é o problema.

O Sr. alcalde: Deberías facer simplemente a pregunta e non a pregunta e a resposta.
Eu pregunto quen cerrou anteriormente as comisións COVID.

O voceiro  do  Grupo  Municipal  do  Partido  Socialista,  Sr.  José  Antonio  Pereira  Gil:
Pechámola de maneira consensuada os membros que formábamos a dita Comisión.
Está aquí presente o Sr. Landeira para afirmalo.

O Sr. alcalde: A semana do 21 de decembro eu estiben en contacto cos médicos do
Centro de Saúde do noso Concello,  incluso me dixo o Dr. Xuan que tiña que facer
corentena porque estivera en contacto estreito cun positivo. Eu estiven en contacto cos
médicos e coa xerencia de atención primaria, eles dábanme os datos dos veciños da
Baña que ían ao Centro de Saúde do noso Concello e dos veciños da Baña que ían ao
Centro de Saúde do Concello  de Negreira,  son os datos que teñen eles, os outros
datos de veciños nosos que van a outros centros de saúde non lle aparecen a eles,
pero para iso está a páxina oficial que é a do SERGAS, agora mesmo pode haber 18
casos e dentro de dúas horas 20 porque iso forma parte dunha estatística que vai pola
páxina oficial. Estivemos en contacto. No Concello tamén tivemos algún traballador que
deu positivo e para ter a todos os traballadores tranquilos encomendouse facer unhas
PCR. Estivemos en contacto co Centro de Saúde da Baña e coa Xerencia de Atención
Primaria, co SERGAS. Todo isto falámolo na Comisión que tivemos o día 29 , incluso
se falou  de que  non era  necesario  facer  as  comisións  COVID todas  as  semanas,
porque  non  sei  se  sabe  vostede  que  cambiaron  os  protocolos,  polo  tanto  non
queiramos ser máis papistas que o Papa, nos somos conscientes de que hai contactos,
subiron, baixaron. Non queiramos facer política de toda esta pandemia porque esta
pandemia xa nos está a facer sufrir bastante, imos a poñer todos os medios necesarios

para, entre todos, axudar. Certo é, como dixo César, que coas vacinas é todo máis
leve.

O voceiro do Grupo Municipal de Compromiso por Galicia, Sr. César Ramos: Cando se
fala de Comisión COVID sempre me fai gracia, por iso lle digo Sr. Pereira que debería
de preparar un pouco máis as cousas. A Comisión COVID creouse por unha Moción
entregada por Compromiso por Galicia, anteriormente vostedes tiñan unha Comisión
que eu mesmo cualifiquei moitas veces de “Comisión Fantasma”, que estaba pero non
estaba, formada por vostede e Mónica González onde o único que se facía era enviar
unhas actas co número de contaxios á Delegación do Goberno. A Moción creouse por
unha Moción presentada por CxG e que finalmente se aprobou, estaba formada por
membros de todos os partidos e daba a opción a que calquera colectivo do Concello da
Baña se inscribira, polo que se subscribiu o BNG. Foi vostede, como ben di, que se
cancelaran  as  reunións  da  Comisión  COVID,  nesa  reunión  soamente  había  dous
concelleiros, estaba o BNG e un compañeiro noso de CxG que non era concelleiro. Eu
pedinlle no Pleno que esa decisión de cancelación debería de adoptala o propio Pleno
porque creo que é coherente, vostede non quixo, cancelou esa comisión e vostede
mesmo foi quen non quixo que se votara iso no Pleno. Vostede fixo ese escrito o día 27
de decembro de 2021, 12 días despois da Moción de Censura e creo que como estaba
polo medio Noite Boa e Nadal, e a fin de semana, creo que foron seis ou sete días
laborables.  Vostede  cree  que  pode  presentar  un  escrito  dicindo  “dada  a  falta  de
interese do Grupo de Goberno”, cando nese período creo que houbo dúas publicacións
referentes ao COVID. Iso é falta de interese?. Vólvollo a dicir Sr. Pereira, pode facelo
moito mellor, de verdade que o pode facer moito mellor,  pero iso require traballo e
dedicación.  O tema do COVID paréceme moi importante, por iso presentei a moción do
COVID e non teño ningún problema en que se volva a reactivar, trátase de axudar e
no tema do COVID non podemos escatimar nin en gastos nin en palabras deste tipo,
como falta de interese.

O voceiro do Grupo Municipal do Partido Socialista, Sr. José Antonio Pereira Gil: Pois
deixen de dar escusas e convoquen a Comisión.

O voceiro do Grupo Municipal de Compromiso por Galicia, Sr. César Ramos: A que
vostede desconvocou?.

O Sr.  alcalde:  As reunións da comisión COVID foron suspendidas polo señor José
Antonio Pereira cando tiña o cargo de alcalde. A comisión COVID actual foi creada a
través dunha moción presentada por Compromiso, a anterior creada polo PSOE non

tiña sequera representantes de cada grupo político. Non é certo que a reunión do 29 de
xaneiro se convocara por “esixencias” do PSOE.

6- O pasado día 3 presentamos outro escrito sobre a problemática do centro
médico, pola falta de persoal. Contestan que xa tiveron contactos coa Xerencia
de  Atención  Primaria  por  este  tema.  Esperemos  que  non  lles   mandara  un
WhatsApp, que é como comunican as cousas.

Solicitamos copia dos escritos, correos electrónicos ou cartas, que xustifiquen
dita  xestión.

O Sr. alcalde: A xestión da atención primaria correspóndelle á Xerencia. Tiven contacto
coa Xerencia e co tema dos médicos igual, preocupándome para que asistiran. Sabes
que nesas datas había unha baixa, viñan a facer unha substitución e nese intervalo
algúns dos médicos estaban desfrutando dos seus días propios. Médicos de familia
non hai, teñen que facer composición de lugar onde corresponda na Xerencia para que
envíen os médicos correspondente,  incluso agora están recadando médicos que se
acaban de xubilar, porque os médicos teñen que facer o seu traballo como médicos de
familia e cubrir as baixas. No noso Centro Médico, houbo días con dous médicos e días
de tres. Fíxose a xestión para que na medida do posible cumprir coas necesidades ,
esa é a realidade.

O voceiro do Grupo Municipal do Partido Socialista, Sr. José Antonio Pereira Gil: Pois
eu pido a documentación que xustifique esa xestión.

O Sr.  alcalde:  eu collo  o  teléfono e falo  co  Dr.  Xuan  e  co Dr.  Illade,  hai  que ser
operativos.

O voceiro do Grupo Municipal do Partido Socialista, Sr. José Antonio Pereira Gil: Estas
cousas hai que deixalas por escrito porque vostede pode dicir que chamou e eu teño
que crer o que vostede me di.

A concelleira do Grupo Municipal do Partido Popular, Sra. Alicia Blanco: Ve vostede
agora porque merece este equipo de goberno cobrar un pouco máis que o anterior?.
Vostede que quere que se lle mande un correo electrónico aos médicos para pedirlle
audiencia? Ou que se lle envíe unha carta con rexistro para tratar o tema do Centro de
saúde?. Ti que queres que se envíe un expediente voluminoso para tratar unha xestión
ou que sexa un alcalde áxil que consiga que as cousas da Baña segan adiante. Pedide
algo que teña coherencia  e xa  que estiveron vostedes no Goberno deberiades  de

entender e de axilizar a burocracia. Eu sei que lle tendes envexa ao alcalde actual e
que queredes aprender del, pero tendes que facer as cousas doutra maneira.

O voceiro do Grupo Municipal do Partido Socialista, Sr. José Antonio Pereira Gil: Eu
sempre que tiven que facer algunha xestión a parte das chamadas tamén sempre o
mandei  por  escrito  deste  xeito  quedaba  rexistrada  a  xestión  a  parte  de  facer  a
chamada correspondente.

A  concelleira  do  Grupo  Municipal  do  Partido  Popular,  Sra.  Alicia  Blanco:  Por  iso
metiades documentación nos queixóns que non eran.

O Sr.  alcalde:  Como se contestou  na  propia  sesión,  o  grupo  de goberno  está  en
contacto permanente co centro de saúde e coa Xerencia de Atención Primaria. Non se
enviou ningún documento por escrito xa que levabamos 15 días no cargo e o problema
da ausencia  dos  facultativos  solucionouse  aos  poucos  días.  De  todos  os  xeitos  é
necesario demandar que sexa ofrecido o mellor servizo para a nosa veciñanza.

7- O 5 de xaneiro o concello da Baña organizou no pavillón a chegada dos REIS
Magos. Anunciaban o reparto de agasallos ás 18:00. 

Varios pais  puxéronse en contacto con nos, para queixarse que chegaron ás
6:05 e xa non estaban os Reis, co que optaron por marchar a Santa Comba. 

Solicitamos que cando  organicen  algo,  non improvisen,  FAGAN AS COUSAS
BEN OU NON AS FAGAN.

A concelleira do Grupo Municipal de Compromiso por Galicia, Sra. Lorena Trillo: En
primeiro lugar non estaban convocados para as seis, estaban convocados para as seis
e media. No Facebok pon que a recepción dos reis era ás cinco e media. As seis cero
cinco  asegúrolle  eu  que  os  Reis  estaban  alí  sentados  cos  seus  pases  repartindo
agasallos, porque ás seis cero cinco seguía habendo nenos no Polideportivo. Non é
que o diga eu porque había alí máis de cincuenta persoas que o pode acreditar.

O voceiro do Grupo Municipal do Partido Socialista, Sr. José Antonio Pereira Gil:  Nos
non asistimos a ese evento dada a situación do COVID no Concello. Ademais o que
estaba publicado era que as 18:00 h era o reparto de agasallos.

A concelleira do Grupo Municipal de Compromiso por Galicia, Sra. Lorena Trillo: Pido
desculpas pero a xente chegou ali as cinco e media, a maioría era xente que chamou
ao Concello para anotarse.

A  concelleira  do  Grupo  Municipal  do  Partido  Popular,  Sra.  Alicia  Blanco:  É  mellor
preguntarlle  á persoa responsable  do evento e non fiarse de dous comentarios do
Facebok

A  concelleira  do  Grupo  Municipal  do  Partido  Popular,  Sra.  Mónica  González:  Vos
dicides que vos temos envexa e que vos esiximos papeleo, entón que era o que nos
estiveron  esixindo  a  nos  durante  dous  anos?.  Que  digan  que  non  nos  fiamos  da
palabra. Recordade que D. José Andrés García, en moitas ocasións, dicía “un veciño
me chamou”, e había veces que non era verdade e el mesmo o rectificaba. Nos temos
o dereito en traer estas queixas aquí, non é que nos chame calquera e que decidamos
vir  ao  Pleno  a  soltar  calquera  chorrada.  Tamén vostedes soltaron moitas  burradas
estando na oposición.  Nos estamos representando aquí  aos veciños da Baña,  nos
temos dereito a dicilo. Non soamente nos temos que calmar nos, temos que calmarnos
todos.

O Sr. alcalde: Foi un acto público e aberto, o do horario, a persoa que volo dixo non
coincide para nada coa realidade. Non é certo que as seis se pechara o Pavillón.

O voceiro do Grupo Municipal  de Compromiso por Galicia,  Sr.  César Ramos: Sego
dicindo que me encanta que se faga unha labor de oposición  intensa, pero creo que o
Sr. Pereira pódeo facer mellor. Dicir que as seis da tarde xa non estaban os reis non
acerta. Si é certo que debido á problemática do COVID fixemos un acto máis rápido do
normal, é comprensible, vostede xa quería que o suspenderamos, tamén quería que
suspenderamos a carreira. Paréceme normal.

O voceiro do Grupo Municipal do Partido Socialista, Sr. José Antonio Pereira Gil: Eu
non dixen en ningún momento que tiñades que suspender o acto de Reis.

 A concelleira do Grupo Municipal de Compromiso por Galicia, Sra. Lorena Trillo: Eu
pregúntolle a vostede se pensa que ese era un acto innecesario.

O voceiro do Grupo Municipal do Partido Socialista, Sr. José Antonio Pereira Gil: Se eu
pensara iso xa o presentaría por escrito.

A concelleira do Grupo Municipal de Compromiso por Galicia, Sra. Lorena Trillo: Nos
dadas as medidas sanitarias, xa contemplamos todas as opcións.

O Sr. alcalde: Cal é o contexto que ti estás facendo do acto de Reis?. Estase referindo
a Cabalgata de Reis do día cinco como un acto innecesario.

O voceiro do Grupo Municipal do Partido Socialista, Sr. José Antonio Pereira Gil: Eu
non me referín a Cabalgata de Reis como un acto innecesario,  simplemente estou
dando  as  queixa  dalgúns  veciños  que  chegaron  ao  Pavillón  as  seis  e  cinco  e
atopáronse que xa non había nada.

O voceiro do Grupo Municipal de Compromiso por Galicia, Sr. César Ramos: Eu estou
moi de acordo coa Sra.  Mónica González en que temos que rebaixar un pouco os
ánimos pero deben de comprender que na primeira pregunta o Sr. Pereira xa soltou o
de “sinverguenza” e “lercho”; aí é onde se mantén o nivel, eu xa pedín que retirara esas
palabras, pero claro, como vai a retirar o Sr. Pereira algo porque el pensa que está no
seu dereito e está todo convencido de que somos un lerchos e uns senvergoñas. O
tena dos Reis foi así,  pódese facer,  seguramente, mil veces mellor ou tamén moito
peor, fíxose un acto bastante coherente coa situación , un acto o máis seguro posible.
Se  houbese  un  acto  onde  o  perigo  de  contaxio  fose  moito  maior,  este  equipo  de
goberno suspendería ese acto. Pero tampouco é correcto dicir, despois de seis días
dunha moción de censura, que non hai interese por parte do equipo de goberno. Aínda
que non fixéramos nada creo que non é falta de interese porque aínda acabábamos de
chegar. Penso que baixou bastante o nivel da oposición da Baña, estao demostrando o
Sr. Pereira agora.

O Sr. alcalde: Non é certa a información que dan sobre que a actividade da Visita dos
Reis rematou ás 18:05 horas. Non existiu para nada improvisación, agradecemos o
consello de que fagamos as cousas ben.

8- Queremos aclarar, que os calendarios municipais estaban feitos dende o día
13 de decembro, co fin de ser entregados antes de rematar o ano.

Cónstanos que en algunha parroquia, como Suevos ou Marcelle, entregáronse o
pasado  martes.  Por  certo  que  xa  hai  queixas  de  veciños  de  que  os  están
deixando arrugados, e en algún caso tirados diante das portas. Entendemos que
o  grupo  de  goberno  estivo  moi  ocupado  sacando  fotos  e  organizando
multitudinarios actos, polo que non se puideron repartir antes de que rematara o
ano.

O Correo galego, o día de onte, fai unha publicación sobre o atraso no reparto
dos calendarios municipais e  publica:

“Desde la primera tenencia de alcaldía, replican que se entregarán con medios
propios”.

O Sr. Ramos replica que se entregarán con medios propios. Pois o martes, en
Marcelle e en suevos, a persoa que os entregou non era persoal municipal. Por
tanto o Sr. Ramos MINTE. Como mentiu ós seus votantes cando dicía que viña
para sacar o Sr. Garcia Cardeso da alcaldía e o final o coloca de Alcalde.

Queremos saber:

A quen mandaron  repartir os calendarios?

Que relación ten a persoa que os repartiu co Concello.?

Esta asegurado, ou dado de alta en algunha empresa?

Quen é o responsable desta persoa si ten un accidente mentres traballa para o
Concello? Cantas parroquias seguen sen calendarios a día de hoxe?

O voceiro  do grupo municipal  de Compromiso  por  Galicia,  Sr.  César  Ramos:  Fixo
vostede alusión a que o Corro Galego fixera unhas declaracións miñas pero eu non
fixen  tales  declaracións,  esas  declaracións  fíxoas  Compromiso  por  Galicia,  eu
compartinas pero non leva a miña sinatura. Non son as miñas palabras, son as do
partido e que eu asumo como propias se quere, pero non van asinadas por min. Quero
dicir que é certo que Compromiso por Galicia provocou o cambio no ano 2019, tamén é
certo que vostedes ese cambio desaproveitárono totalmente e por iso houbo que tomar
unha medida. Eu dixen que ía haber un cambio no goberno grazas a Compromiso, e
houbo  un  cambio  que  vostedes  non  cumpriran  é  outro  tema,  que  vostedes  non
quixeran pactar é outro tema. Vostede tivo unha actitude no goberno igual que ten
agora de prepotencia, nunca lle escoitei pedir desculpas en seis anos, nin retirar unhas
palabras. En calquera pregunta pode seguir xogando en mirar cara atrás, pídolle que o
faga mellor porque a oposición é moi necesaria e para facer unha boa oposición hai
que traballar moito.

O Sr. alcalde: Que pensedes que a prioridade agora sexa o reparto de calendarios,
penso que haberá outras prioridades, como son o tema do COVID, a atención á xente,
necesidades. Eu non sei cando estaban encargados os calendarios eu dígoche cando

no los trouxeron aquí ao Concello, véspera, e a compañeira Lorena fixo a xestión para
empezar co tema de correos. En correos déronlle un prezo aberrante e que non se ían
a repartir  durante a época festiva de Nadal.  Foi  entón cando dixemos que persoal
voluntario  e  persoa  do  Concello  repartiran  os  calendarios.  Parece  a  preocupación
número un do voso grupo é o reparto de calendarios. Vai ter vostede o calendario na
casa e vai a mirar para el os 365 días do ano, non se preocupe. Eu ata o comentei coa
Secretaría , que o prezo de correos era unha aberración, e nos no somos “estasistas”,
sabes o que significa iso, significa que fagan o traballo outros e despois non se lle
paga,  nos  iso  non  o  queremos  facer.  Voluntarios  e  persoal  do  Concello  están
repartindo os calendarios, e é mentira que os tiren diante das vivendas de calquera
maneira, non digades bobadas, os de correos pode ser que os tiraran, pero non se está
facendo iso dende o Concello. E non diga vostede que llo dixeron porque non é certo.

O concelleiro do grupo municipal do Partido Popular, Sr. Francisco Pérez: En fronte a
miña casa hai un paisano que vive no Carballiño e deixáronlle o calendario na súa
caixa de correos.

O voceiro do Grupo Municipal do Partido Socialista, Sr. José Antonio Pereira Gil: Hai
queixas dalgúns veciños de que se entregan en malas condicións e nos temos que
trasladar o que nos din os nosos veciños.

O Sr. alcalde: Pois es trasládolle o que é, a metade o máis da metade das vivendas do
Concello xa teñen o calendario e seguen repartindo. Recórdolle que estamos a día 14
de xaneiro e a prioridade non é os calendarios, que non ven o terremoto da Palma.
Houbo cousa máis importantes que o tema do calendario que no los entregaron nas
vésperas das festas. 

O voceiro  do  Grupo  Municipal  do  Partido  Socialista,  Sr.  José  Antonio  Pereira  Gil:
Entón a quen mandaron repartir os calendarios vaimo contestar por escrito?.

O alcalde: Voluntarios e persoal do Concello, xa llo dixen tres veces.

O voceiro do Grupo Municipal do Partido Socialista, Sr. José Antonio Pereira Gil: E se o
voluntario ten algún tipo de accidente faise cargo o concello dese contratempo?.

O Sr. alcalde: Penso que xa contestei a pregunta, pero se non a quere entender e outra
cousa.

O voceiro do Grupo Municipal do Partido Socialista, Sr. José Antonio Pereira Gil: Eu
fixen varias preguntas: A quen mandaron  repartir os calendarios?. Que relación ten a

persoa que os repartiu co Concello.?. Esta asegurado, ou dado de alta en algunha
empresa?. Quen é o responsable desta persoa si ten un accidente mentres traballa
para o Concello? Cantas parroquias seguen sen calendarios a día de hoxe?.

O  Sr.  alcalde:  Contestareille  por  escrito,  xa  que  vostede  non  entende  á  primeira
entenderá á segunda: Como comentamos na propia sesión, a elaboración e impresión
dos  calendarios  foi  unha  actuación  do  anterior  grupo  de  goberno.,  este  grupo  de
goberno non tivo ningún tipo de comunicación ao respecto. Non é certo, como vostedes
aseguran, que os calendarios “estaban feitos o 13 de decembro”, xa que chegaron á
Casa Consistorial o 23 de decembro, Unha vez consultado a Correos comunícannos
que o prezo de reparto é de 2900 euros e non se poderá comezar ata principios de
2022, por iso decidimos non facer a entrega a través de Correos. Esas declaracións ás
que vostedes fan referencia de “El Correo Gallego” como se dixo na sesión, non son de
César Ramos. Respecto aos voluntarios que participaron no reparto dicir que estamos
traballando nun Plan de Voluntariado do Concello da Baña.

9- Observamos nos decretos firmados polo Alcalde, a continuidade do servizo A
BAÑA  MADRUGA  ,  queremos  darlle  o  parabén  por  seguir  apostando  por  un
servizo de calidade, instaurado polo noso grupo, e que é moi necesario para a
comunidade educativa da Baña.

10- Vimos na páxina web do concello que D. Indalecio Cabanas, Xefe Territorial
de Educación, despois das solicitudes que lle tíñamos feitas para solucionar os
grandes problemas que ten o edificio do CPI, fixo unha visita ó colexio. 

Na publicación do Facebook do Concello, din que a Consellería de Educación vai
acometer importantes obras de acondicionamento no colexio. Falan do cambio
de cubertas, cambio de ventás, e  arranxos na fachada.

A nosa pregunta é . Tratase dunha foto de postureo, ou hai algo en firme?, si hai
algo en firme solicitamos; copia dese compromiso, datas de inicio de obras, data
de finalización dos traballos, medicións e proxectos.

Tamén solicitamos que o Concello  lle  transmita  a  necesidade de aumentar  o
número do alumnado do CPI. Incluíndo os nenos  das parroquias da Baña que a
día de hoxe non van o noso colexio, e incluso como no seu día fixo Brión, que
desprazaron  nenos a Urdilde, na Baña se incluían nenos de zoas de Negreira
máis  próximas a Baña. 

O Sr.  César  Ramos:  Vostede Sr.  Pereira,  fixo  algunha  xestión  coa Consellería  de
Educación, xa non digo como alcalde, senón na súa vida en xeral?.

O voceiro  do  Grupo  Municipal  do  Partido  Socialista,  Sr.  José  Antonio  Pereira  Gil:
Sendo alcalde solicitei xestións por escrito.

O Sr.  César Ramos: eu, polo meu traballo  si  que tiven que solicitar   moitas veces
informes,  solicitar  arranxos,  tiven  contacto  co  delegado  territorial   e  con  outros
organismos da Consellería de Educación . Nos tivemos unha reunión  e observamos
que había unha serie de deficiencias no centro educativo, posto que así mo trasladou a
directora do centro, nos fomos alí, levámoslle ese informe dicindo as deficiencias e el
quixo velas en situ, veu ao centro educativo e dixo que ía acometer un proxecto de
eficiencia  enerxética  para  a  mellora  das  ventás,  das  tellas,  do  revestimento  e  da
fachada. Se vostede vai a Consellería e lle di “vostede non veña, déame un informe
dicindo o día que vai vir”, vostede pensa que lle van a dar algo, Sr. Pereira?.

O voceiro do Grupo Municipal do Partido Socialista, Sr. José Antonio Pereira Gil: Creo
que fixen unha pregunta moi concreta: Se hai algo en firme deses compromisos: si hai
algo en firme solicitamos; copia dese compromiso, datas de inicio de obras, data de
finalización dos traballos, medicións e proxectos.

O Sr. César Ramos: Pero como vai haber, Sr. Pereira!

A concelleira do Grupo Municipal de Compromiso por Galicia, Sra. Lorena Trillo: Na
propia publicación ponse que estaba visitando, non hai opinión máis obxectiva que esa.

O Sr.  César  Ramos:  Estoulle  dicindo,  Sr.  Pereira,  que eu fixen moitas xestións  na
Consellería  polo meu traballo,  e estoulle  dicindo que se o grupo de goberno vai  a
Consellería e lle di que quere un informe no que se diga en que constan as obras,
cando  comezan,  cando  rematan,  se  cadra  xa  non  ven  ao  Centro  Educativo.  A
publicación soamente está dicindo que Indalecio Cabana, xefe territorial de educación
da provincia da Coruña, tanto o alcalde como o tenente de alcalde levámoslle alí un
informe e emprazounos a ver in situ, e el comprometeuse a facer  unha mellora no que
acabo de comentar. Que informe vai haber, Sr. Pereira?.

O voceiro do Grupo Municipal do Partido Socialista, Sr. José Antonio Pereira Gil: Pois
contésteme iso, é tan doado con que se me diga si ou non.

O Sr. alcalde: A pregunta que fas é enrevesada. Vostede coñece a Indalecio Cabana?,
non, e con iso dicimos toda a túa xestión, xa está contestada a túa pregunta. O día 3
de xaneiro, César e máis eu fomos á Xefatura Territorial da Coruña, formulámoslle toda
a demanda que lle  dera  a directora do colexio  a  César,  falamos de todo iso  e el
díxonos que quería facer unha visita ao centro e ver a realidade do que lle estabamos a
contar. Veu ao colexio e acompañámolo Lorena e máis eu, mirou todas as instalacións
e as súas deficiencias, e a Consellería comprometeuse a solucionar esas deficiencias.
Pero a visita aínda foi onte, de momento non hai nada porque as cousas levan o seu
tempo. Vostede non coñece nin a Indalecio Cabana, vergonzoso, eu xa lle dixen que
había que saír moito do despacho. 

O Sr. alcalde: A pregunta xa foi contestada no pleno. Á súa pregunta de se hai “algo en
firme”, respondemos que hai o compromiso verbal da Xefatura Territorial de executar
esa  actuación.  Sobre  as  “solicitudes  que  lle  tiñan  feitas”  vostedes  non  temos
coñecemento xa que nas xuntanzas co Xefe Territorial ou coa dirección do centro non
se mencionaron.  En canto existan prazos,  proxectos e/ou documentación,  farémola
pública.

11-Que ten pensado facer coa escola de música? A súa concelleira chamou ós
usuarios para dicirlles que quedaba parada .

Cando pensan retomar as clase?

Por que non imparten clase os dous profesores que son persoal laboral?

Que van facer estes profesores mentres as clases están paradas?

O Sr. alcalde: Isto é algo que fixeron vostedes mal, pero fixérono vos, e agora parece
que a culpa a temos nos, do que fixeron vostedes mal temos nos a culpa. Está en
trámite de licitación, cando remate o proceso tomarase a decisión do que se vai a facer
coa Escola de Música. Con sentido común, non coma vos. O persoal que temos ten
que atender a escola de música, tomaremos as decisións do que faremos coa escola
de música.

A concelleira do Grupo Municipal de Compromiso por Galicia, Sra. Lorena Trillo: Esta
foi  unha  decisión  que  se  tomou  mentres  non  se  solucionaba  este  proceso,
intentaremos que se remate este proceso e eses traballadores  que non traballaron
durante estas semanas recuperen ese tempo da maneira máis axeitada.

O Sr. César Ramos: Cando estaba o Sr. Pereira sentado na Alcaldía, xa critiquei este
tema, non lle encontro sentido a que o equipo de goberno fixera un contrato menor de
tres meses e despois que sacara a licitación na metade do curso. A licitación habería
que sacala en xuño ou en xullo para que en setembro estivera resolto. Que problema
temos agora, ese contrato menor finalizou, a licitación está na Mesa de Contratación,
eu mesmo son membro da Mesa, non se dá resolto esa Mesa de Contratación, o único
que puidemos facer é parar a Escola e tomar unha decisión. Este problema xurde pola
mala xestión do anterior goberno, facer un contrato menor de tres meses e despois
facer unha licitación,  e se esa licitación se resolve ou a a gaña outra empresa,  os
alumnos en vez de ter unha programación de música anual, terían unha programación
de tres meses e outra programación coa empresa nova,  son cousa coas que nos
atopamos  nos  agora,  non  é  responsabilidade  nosa.  Tomaremos  as  decisións
pertinentes para beneficio de todos.

O Sr.  alcalde:  Respecto  á  Escola  de  Música  e  como  dixemos  no  pleno,  estamos
traballando para resolver o problema derivado dunha nefasta xestión do anterior grupo
de goberno, facendo un contrato menor de só tres meses (que xa rematou) e unha
licitación con complicacións que comezaron xa empezado o curso.

12- E por último, solicitamos se nos informe sobre os preparativos ou iniciativas
que se van a facer cara os entroidos e a festa da Filloa. 

A concelleira do Grupo Municipal de Compromiso por Galicia, Sra. Lorena Trillo: Cando
empecemos cos preparativos, esta semana, coas persoas responsables, daráselles a
información correspondente.

O Sr. alcalde: Sobre os preparativos do festival de Entroido e Festa da Filloa darase a 
pertinente información cando estea todo pechado e organizado.

O Sr. César Ramos: Gustaríame facer unha reflexión final: Pediría, sinceramente, que
se rebaixara o ton, que non houbese insultos, e como dicía o meu compañeiro David
Gontán, que non houbese ameazas veladas. Pídolle que o que non soubo facer na
Alcaldía que o demostre na oposición, que faga unha oposición digna, como fixemos os
demais.

Ás 22:05 horas non hai máis asuntos que tratar. Por orde da Presidencia, levántase a
sesión, da que se estende a presente acta, do que eu, secretario-interventor, dou fe.

